
Бундан қарйиб ўттиз йил муқаддам Косонсой туманидаги Чиндовул 
қиш лоғида моҳир педагог Ваққосхон Мамадалиев ташкилотчилигида 
рес публикада биринчилардан бўлиб гимназия ташкил қилинди. 

Орадан бир неча йил ўтиб, гимназия лицей мақомини олди. Мазкур 
лицей тез орада ўқитиш услубидаги ютуқлари туфайли машҳур бўлиб, 
Наманган вилоятидаги бир қатор туман ва шаҳарлардан келган ўқув-
чиларни имтиҳон асосида қабул қила бошлади. Ўша даврда лицейда 
катта тажрибага эга бўлган ўқитувчилар, фан докторлари ва номзод-
лар дарс ўтарди. 

Мазкур билим даргоҳини битириб чиққан ўқувчилар нуфузли олий-
гоҳларда таълим олиб, юксак малакага эришган кадрлар сифатида 
илм-фан, техника, маъориф, ҳуқуқни ҳимоя қилиш, солиқ ҳамда маориф 
ва маданият соҳаларида фаолият юрита бошладилар. 

Сўнгги йиллар ичида мазкур таълим даргоҳи давлат ихтисослашган 
мактаб-интернатига айлантирилди. Унга маъориф тармоғида катта 
тажрибага эга бўлган Маъмурахон Султонова директор этиб тайин-
ланди. Вақт ўтган сари мазкур ўқув даргоҳининг нуфузи янада оша 
бош лади. Сўнгги тўрт йил ичида ихтисослашган мактаб-интернат 
таълим беришнинг юксак даражасини ўзлаштирган педагоглар билан 
тўлдирилганлиги ва дарс ўтиш услубининг ноанъанавий услубларининг 
жорий қилиниши эвазига битирувчи синф ўқувчилари олийгоҳларга 
имтиҳон топшириб, юз фоз талаба бўлиш бахтига муяссар бўлиб ке-
лишди. Бу йил ҳам ана шу кўрсаткич сақлаб қолинди. 

Муҳиддин ИМОМАДИЕВ

Қутлаймиз

МЕҲНАТГА ЯРАША МЕҲНАТГА ЯРАША 
МУКОФОТМУКОФОТ

Ассалому алайкум, қадрли ва-
тандошлар!

Муҳтарам отахон ва онахонлар!
Юртимиз келажаги бўлган 

ёшлар!
Ҳурматли меҳмонлар!
Бундан роппа-роса ўттиз икки 

йил муқаддам Ўзбекистон ўз мус-
тақиллигини эълон қилди. Ўт-
ган даврда биз қанча синовларни 
бошимиздан ўтказдик, кўплаб 
қийин чилик ва машаққатларни 
биргаликда енгдик.

Ўттиз икки йил аввал туғил-
ган гўдак бугун ўзининг мустақил 
фик ри, дунёқараши, орзу-истак-
лари ва мақсадларига эга шахс си-
фатида вояга етди. Худди шу син-
гари, бугунги Ўзбекистон ҳам, ўт-
ган даврда турли синовларда 
тобланиб, тажриба орттириб, ўзи-
нинг аниқ мақсади ва йўли, пози-
циясига эга бўлган катта давлат 
сифатида шакл ланди.

Бу – бутун халқимизнинг тари-
хий ютуғи. Унда ҳар бирингизнинг 
муносиб ҳиссангиз бор!

Сиз, азизларнинг Ватанга меҳр 
ва садоқат билан қилаётган ҳар 
кунлик меҳнатингиз Ўзбекис
тон мустақиллигини янада мус
таҳкамлашга хизмат қилмоқда. 
Шу маънода, Истиқлол байрами – 
барчамизнинг байрамимиз, мус
тақил Ўзбекистон – барчамизнинг 
фахримиз, ифтихоримиз, десак, 
айни ҳақиқатни айтган бўламиз.

Мана шу шукуҳли дамларда ҳар 
қандай шароитда ҳам ўз касбига 
содиқ қолиб, ёш авлодимизга илм-
фан асосларини ўргатиб келаётган 

ҳурматли муаллим ва мураббий-
ларни, халқ саломатлиги йўлида 
ўзини аямасдан хизмат қилаёт-
ган жонкуяр шифокорларни, эл-
юрт дастурхонини янада тўкин 
қилиш учун далаларимизда фидо-
корона меҳнат қилаётган мириш-
кор деҳқон ва фермерларимизни, 
она юртимиз қалқонлари бўлган 
жасур ҳарбийларимизни, иқтисо-
диётимиз ривожи, халқимиз фа-
ровонлигини ошириш йўлида 
жонбозлик кўрсатаётган тадбир-
корларимизни, ўзининг дастлабки 
ютуқлари билан барчамизни хур-
санд қилаётган азму шижоатли 
ёшларимизни, қалб тўла меҳри, 
улуғ фазилатлари билан хонадон-
ларимиз устуни бўлиб келаётган 
ҳурматли опа-сингилларимизни, 
ҳар бир ишда дуогўй бўлиб, бизга 
Яратгандан куч ва мадад тилаб 
турган муҳтарам отахон ва она-
хонларимизни, дунёнинг қайси 
ўлкасида бўлса ҳам, Ўзбекистон 
соғинчи билан яшаётган азиз ва-
тандошларимизни, бир сўз би-
лан айтганда, 36 миллионли бутун 
халқимизни бугунги улуғ байрам 
билан чин қалбимдан самимий 
таб риклайман.

Истиқлол айёми барчамизга му-
борак бўлсин!

Қадрли дўстлар!
Албатта, Ўзбекистон ўз сувере-

нитети, давлат мустақиллигига 
осонлик билан эришгани йўқ. Бу 
йўлда аждодларимизнинг сиё-
сий ва маърифий интилишлари 
сўнг ги бир ярим аср давомида 
деярли тўхтамади. Ҳуррият учун 

курашган кўплаб Ватан фидойи-
лари қатағон этилди, истиқлолга 
интилган миллат қаҳрамонлари 
зулм ва зўравонлик қурбони бўлди.

Биз юрт озодлиги йўлида ку-
рашган, ноҳақ айбланиб, бу дунё-
дан армон билан кетган ватандош-
ларимизнинг пок номларини 
тиклашни ўз олдимизга мақ-
сад қилиб қўйган эдик. Сўнгги уч 
йилда уларнинг 856 нафари Олий 
суд томонидан оқланди. Биз бун-
дай эзгу ишларни албатта давом 
эттирамиз. Зеро, бу масалада адо-
лат қарор топиши шарт.

Ўтмишга назар ташлар эканмиз, 
аччиқ бир ҳақиқатни тан олишга 
мажбурмиз: “ўзбек” деганда, фақат 
эртаю кеч пахта даласида меҳнат 
қиладиган заҳматкаш инсонлар 
тасаввур қилинар эди. Афсуски, шу 
даражага тушиб қолган эдик.

Пахта ҳукмронлиги ўзбекнинг 
пешонасига ёзилган бало бўлди. 
Пахта сиёсати Оролни қуритди, 
экологиямизни инқирозга олиб 
келди, иқтисодиётимизни, таълим 
тизимини издан чиқарди. Оқи-
батда бир неча авлод чаласавод бў-
либ вояга етди. Биз бунинг асорат-
лари билан ҳалигача курашяпмиз.

Бугун пахтачиликда бозор иқти-
содиёти тамойиллари жорий эти-
либ, соҳа ўз эгасини топди. Нати-
жада ўқитувчи мактабга, шифокор 
шифохонага қайтди, тадбиркор-
лар пахта “ўлпони”дан озод бўлди, 
мажбурий ва болалар меҳнатига 
чек қўйилди. Ўзбекистон халқаро 
“қора рўйхатлар”дан чиқарилди.

ЎЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ 
ЎЗБЕКИСТОН РЕСПУБЛИКАСИ ДАВЛАТ МУСТАҚИЛЛИГИНИНГ 

ЎТТИЗ ИККИ ЙИЛЛИГИГА БАҒИШЛАНГАН ТАНТАНАЛИ МАРОСИМДАГИ НУТҚИ

Ўзбекистон Республикаси Пре-
зиденти Шавкат Мирзиёев энг 
азиз умуммиллий байрамимиз – 
Ватанимиз мустақиллиги эъ-
лон қилинганининг 32 йиллигини 
нишонлаш арафасида давлати-
миз томонидан олиб борилаётган 
гуманистик сиёсатнинг амалий 
тасдиғи сифатида “Жазо мудда-
тини ўтаётган, қилмишига чин 
кўнгилдан пушаймон бўлган ва 
тузалиш йўлига қатъий ўтган 
бир гуруҳ шахс ларни афв этиш 
тўғрисида”ги Фармонни имзо-
лади.

Фармонга мувофиқ, Ўзбекистон Респу-
бликаси Конституциясининг 109-моддаси 
23-бандига асосан содир этган жинояти 
учун жазо муддатини ўтаётган ҳамда 
қилмишига чин кўнгилдан пушаймон 
бўлган ва тузалиш йўлига қатъий ўтган 
286 нафар шахс афв этилди.

Афв этилган шахсларнинг 109 на-
фари асосий жазодан озод этилди, 
116 нафари жазони ўташдан муддати-
дан илгари шартли озод қилинди, 25 
нафарининг озодликдан маҳрум этиш 
жазоси енгилроқ жазо билан алмашти-
рилди. Шунингдек, 36 нафар шахсга 
тайинланган озодликдан маҳрум этиш 
жазосининг муддатлари қисқарти-
рилди.

Афв этилганларнинг 39 нафарини 
аёллар, 22 нафарини 60 ёшдан ошган 
эркак, 30 нафарини чет эл фуқаролари, 
3 нафарини тақиқланган ташкилотлар 
иштирокчилари ташкил этади.

Фармон ижроси юзасидан афв 
этилган шахс ларни оиласи ва яқин-
лари бағрига қайтариш, ижтимоий ҳа-
ётга мослашиб, фойдали меҳнат би-
лан шуғулланишлари, соғлом турмуш 
тарзини йўлга қўйиб, жамиятда муно-
сиб ўрин топишлари учун уларга кў-
мак бериш бўйича масъул вазирлик ва 
идораларга тегишли топшириқлар бе-
рилди.

ИНСОНПАРВАРЛИКНИНГ 
ЮКСАК 

НАМУНАСИ 

ВАҚТНИ – ИМКОНИЯТГА, ИМКОНИЯТНИ – 
ЮТУҚҚА, ЮТУҚНИ ТАРАҚҚИЁТ ПОЙДЕВОРИГА 

АЙЛАНТИРА ОЛГАН ХАЛҚ – БУЮК ХАЛҚДИР

Байрамда Президент Шавкат Мирзиёев иштирок 
этиб, халқимизни бу қутлуғ сана билан табриклади.

Мамлакатимиз раҳбари ўтган даврда Ўзбекистон 
турли синовларда тобланиб, тажриба орттириб, ўзи-
нинг аниқ мақсади ва йўли, позициясига эга бўлган 
катта давлат сифатида шаклланганини таъкидлади.

– Сиз, азизларнинг Ватанга меҳр ва садоқат би-
лан қилаётган ҳар кунлик меҳнатингиз Ўзбекис
тон мустақиллигини янада мустаҳкамлашга хиз-
мат қилмоқда. Шу маънода, Истиқлол байрами – 
барчамизнинг байрамимиз, мустақил Ўзбекистон 
– барчамизнинг фахримиз, ифтихоримиз, десак, 
айни ҳақиқатни айтган бўламиз, – деди Шавкат 
Мирзиёев.

Албатта, халқимиз мустақилликка, бугунги 
фаровонликка осонлик билан эришмаган. Бу 
йўлда аждодларимизнинг сиёсий ва маърифий 
интилиш лари сўнгги бир ярим аср давомида де-
ярли тўхтамаган. Истиқлолга интилган миллат 
қаҳрамонлари зулм ва зўравонлик қурбони бўлган. 
Мамлакатимиз мус тақиллиги туфайли уларнинг 
пок номлари тикланмоқда.

Мустабид тузум даврида халқимизнинг ери, кучи, 

Тошкент шаҳрида 31 август куни Ўзбекистон Республикаси давлат 
мустақиллигининг ўттиз икки йиллиги катта тантана қилинди

бор салоҳияти фақат деҳқончиликка йўналтирилди. 
“Ўзбек” деганда, фақат эртаю кеч пахта даласида 
меҳнат қиладиган заҳматкаш инсонлар тасаввур қи-
линар эди. Пахта сиёсати Оролни қуритди, экология-
мизни инқирозга олиб келди, иқтисодиётимизни, таъ-
лим тизимини издан чиқарди.

Бугун пахтачиликда бозор иқтисодиёти тамойил-
лари жорий этилиб,  мажбурий меҳнатга ва болалар 
меҳнатига чек қўйилди. Ўқитувчи мактабга, шифо-
кор шифохонага қайтди. Ўзбекистон халқаро “қора 
рўйхатлар”дан чиқарилди.

Сиёсий мустақиллик замирида энг аввало иқтисо-
дий мустақиллик ётиши ҳеч кимга сир эмас. Меҳнат 
ва машаққатлар билан бу асос мустаҳкамланиб бор-
моқда. Сўнгги 6 йилда юртимизда ялпи ички маҳсу-
лот ҳажми 1,5 мартадан зиёд, тадбиркорлик субъект-
лари сони 2 карра кўпайгани, саноатдаги ўсиш 40 
фоиздан ошгани буни яққол тасдиқлайди.

– Лекин биз бугун билан кечаги кунни эмас, бугун 
билан эртанги кунни таққослашимиз, ишимизни 
шу асосда ташкил этишимиз керак. Зеро, келажак 
бугун биз ташлаётган қадамлардан бошланади, – 
деди Президент.



22

2023-YIL 1-SENTABR, 
JUMAJUMA № 35 (1450) 

“Har bir kun –  bu imkoniyat, har bir kun –  “Har bir kun –  bu imkoniyat, har bir kun –  
bu kelajak  uchun poydevor”bu kelajak  uchun poydevor”

Барчамизнинг фидокорона 
меҳнатимиз, ғайрату шижоа-
тимиз билан Янги Ўзбекистон 
орзуси реал ҳақиқатга айлан-

моқда. Халқаро майдонда Ватани-
мизга нисбатан ҳурмат ва эътибор 
тобора ортиб бормоқда.

Президент сифатида дастлабки 
ишларимдан бири қўшни мам-
лакатлар билан дўстона муноса-
батларни ўрнатиш бўлди. Йил-
лар давомида ечимини кутаётган 
муаммолар ҳал этилди. Бунинг 
натижасида Марказий Осиё дав-
латлари билан барча соҳалар-
даги алоқаларимиз янги босқичга 
чиқди.

Қадрли юртдошлар!
Сиёсий мустақиллик замирида 

энг аввало иқтисодий мустақил-
лик ётиши ҳеч кимга сир эмас. 
Охирги йилларда амалга оширган 
ишларимиз, эришган натижала-
римиз бу йўлда мустаҳкам пой-
девор бўлиб хизмат қилмоқда. 
Сўнг ги 6 йилда юртимизда ялпи 
ички маҳсулот ҳажми 1,5 мартадан 
зиёд, тадбиркорлик субъектлари 
сони 2 карра кўпайгани, саноат-
даги ўсиш 40 фоиздан ошгани буни 
яққол тасдиқлайди. Қисқа муд-
датда камбағалликни 2 баробардан 
зиёд қисқартиришга эришдик.

Лекин биз бугун билан кечаги 
кунни эмас, бугун билан эртанги 
кунни таққослашимиз, ишимизни 
шу асосда ташкил этишимиз керак. 
Чунки, келажак бугун биз ташлаёт-
ган қадамлардан бошланади.

Азиз дўстлар!
Биз мутафаккир зотларнинг: 

“Давлатнинг вазифаси инсон
ларни бахтлисаодатли қилиш
дир. Бу мақсадга эса илм ва 
яхши ахлоқ ёрдамида эриши
лади”, деган ҳикматли сўзла-
рини ўзимиз учун дастур деб би-
ламиз.

Маълумки, биз бир йил аввал 
тараққиётимизнинг 5 та асосий 
йўналишини белгилаб олган эдик. 
Унда таълим соҳасини ривожлан-
тириш биринчи галдаги устувор 
вазифа сифатида қайд этилган.

Мен доимо таълим, таълим, му-
аллим, муаллим, деб таъкидла-
шим бежиз эмас. Чунки таълимни 
ривожлантирмасдан туриб юксак 
тараққиётга эриша олмаймиз. Ҳар 
қандай муаммонинг ечими ҳам, 

эртанги кунимизни ҳал қилувчи 
омил ҳам, шубҳасиз, таълимдир.

2022 йили мамлакатимизда 72 
та янги мактаб қурилди, 279 таси 
капитал таъмирдан чиқарилди, 514 
та мактаб эса реконструкция қи-
линди. Мактаблар учун 30 мингдан 
ортиқ компьютер харид қилинди. 
Янги ўқув йилидан республика-
миз мактабларида хориждан мах-
сус таклиф этилган 500 нафар инг-
лиз тили мутахассислари болала-
римизга дарс беради. Бошланғич 
синф ўқувчилари илғор хорижий 
тажриба асосида ишлаб чиқилган 
янги дастур ва дарсликлар бўйича 
ўқий бошлайдилар.

Худди шу каби, соғлиқни сақлаш, 
бизнесни ривожлантириш, суд ти-
зимини такомиллаштириш ҳамда 
сув ва ёқилғи-энергетика муаммо-
ларини ҳал этиш юзасидан катта 
лойиҳалар бошланган. Яна бир бор 
таъкидлайман: ушбу белгилан-
ган устувор йўналишлар бизнинг 
доимий эътиборимиз марказида 
бўлади.

Ҳурматли байрам иштирокчи-
лари!

Агар 3 минг йиллик тарихи-
мизга назар ташлайдиган бўлсак, 
ота-боболаримиз асрлар мобай-
нида дунё тамаддунига нафақат 
жисмоний, балки интеллектуал 
меҳнати билан улкан ҳисса қўшга-
нига гувоҳ бўламиз.

Биз жаҳонга фақат хомашё эмас, 
аввало илм-маърифат, маънавий 
бойлик етказиб берган не-не улуғ 
зотларнинг авлодимиз. Ҳеч шубҳа-
сиз, уларга хос бўлган буюк фази-
латлар, улар яратган шонли анъ-
аналар бугун ҳам бизнинг қал-
бимизда, онгимизда, ҳаётимизда 
яшамоқда.

Мен ишонаман, биз бу тарихий 
йўлни муносиб давом эттиришга 
ҳар томонлама қодирмиз. Бугунги 
кунда дунё харитасида тутган ўр-
нимиз, ўз олдимизга қўяётган 
жуда улкан мақсад ва маррала-
римиз ҳам айнан шуни тақозо эт-
моқда.

Шундан келиб чиққан ҳолда, биз 
транспорт-логистика тизими би-
лан бирга, бугун замоннинг ўзи 
талаб қилаётган илм-фан, инно-
вация, IT ва ақлий меҳнатга асос-
ланган бошқа соҳаларни жадал 
ривожлантиришга устувор аҳа-

мият қаратяпмиз. Айнан шу йўна-
лишлар Ўзбекистон иқтисодиёти-
нинг яқин келажакдаги асосий ло-
комотивларига айланади.

Муҳтарам дўстлар!
Бугун бизнинг олдимизда тур-

ган яна бир муҳим масала – эко-
логик муаммолар ва сув танқис-
лигидир. Тарозининг бир палла-
сида ўсиб бораётган қурилишлар, 
ишлаб чиқариш, қишлоқ хўжалиги 
турган бўлса, иккинчи палласида 
ҳар биримиз учун энг зарур бўлган 
сувни тежаш, атроф-муҳит ифлос-
ланишининг олдини олиш ва ер 
ресурсларидан оқилона фойдала-
ниш масаласи турибди.

Бизнинг вазифамиз – ҳар икки 
йўналишда ҳам мувозанатни сақ-
лашдан иборат. Ҳеч қачон унут-
маслигимиз лозимки, табиий 
ресурс лар – бу келажак авлодла-
римизга ҳам тегишли бўлган бой-
ликдир. Шу боис, улардан нафақат 
бугунги, балки эртанги кунимизни 
ҳам ўйлаб, оқилона фойдаланиши-
миз зарур.

Бу борада сувни, энергия ва 
бош қа табиий ресурсларни тежай-
диган иқтисодиётга тезроқ ўтиш 
муҳим аҳамиятга эга. Биз учун 
“яшил” ва рақамли технологиялар, 
инновацион ишлаб чиқариш кор-
хоналарини барпо этиш вазифаси 
ҳам долзарб бўлиб турибди.

Қадрли юртдошлар!
Янгиланган Конституциямизда 

Ўзбекистоннинг дунёвий давлат ва 
турли маданиятларни бирлаштир-
ган макон экани аниқ белгилаб 
қўйилди. Бизнинг куч-қудратимиз 
– мана шунда, биз бу бойликни кўз 
қорачиғидек асрашимиз керак. Та-
рихга қарайдиган бўлсак, асрлар 
давомида юртимизда турли хил 
эътиқод ва қарашлар, динлар, ма-
даниятлар бағрикенглик билан қа-
бул қилинганини кўрамиз.

Биз – низоларни уруш билан 
эмас, тинчлик билан ҳал этиш йў-
лини танлайдиган халқмиз. Биз 
барча халқлар билан ҳамиша му-
росаи мадора, дўстлик ва ҳамкор-
ликда яшаб келганмиз. Бугунги 
тараққиёт йўлимизда ҳам айнан 
шу тамойилларга таянамиз.

Бизга, биринчи навбатда, кучли 
фуқаролик жамияти зарур, чунки 
ҳар қандай ислоҳот ҳар биримиз-
нинг юрагимиздан, онгимиздан 

бошланиши лозим. Адолатли қо-
нунлар бўйича виждонан яшашга 
тайёр бўлишимиз, мамлакат кела-
жаги учун бир ёқадан бош чиқариб, 
олға қадам босмоғимиз керак.

Бугун ривожланган фуқаро-
лик жамиятини шакллантириш 
ҳақида гап борар экан, буни сўз ва 
матбуот эркинлигисиз тасаввур 
қилиб бўлмайди. Бутун дунёда 
журналистлар ўзлари ва жами-
ятни ўйлантираётган, хавотирга 
солаётган мавзулар ҳақида гапи-
риш ва ёзиш ҳуқуқи учун, ҳақиқат 
учун курашганлар ва бундан кейин 
ҳам курашадилар.

Аммо, ишонч билан айта ола-
манки, мен эркин фикрли жур-
налистлар тарафида бўлганман 
ва доимо шу позицияда бўламан. 
Айни вақтда ахборот маконида 
ҳаққонийлик ва холислик бош ме-
зон бўлиши керак.

Ҳурматли байрам қатнашчи-
лари!

Буюк маърифатпарвар бобомиз 
Абдурауф Фитрат таъбири билан 
айтганда, “хотинқизлар – бу мил
лат оналаридир”. Улар миллат-
нинг янги насли – фарзандларини 
тарбиялаш учун ўзлари ҳам юксак 
билимли бўлишлари зарур.

Шундай экан, олдимизда турган 
яна бир муҳим вазифа – жамият 
ҳаётининг барча соҳаларида аёл-
лар учун тенг имкониятлар яра-
тишдир. Ҳурматли хотин-қизлари-
мизнинг жамиятдаги ўрни ва ну-
фузини ошириш, уларнинг ҳуқуқ 
ва манфаатларини, касб соҳаси 
бўйича ўсишини таъминлаш бо-
расида ўтган даврда кўп ишларни 
амалга оширдик. Шу билан бирга, 
бу йўналишда қиладиган ишлари-
миз ҳам оз эмас.

Маълумки, муҳтарама аёллари-
миз зиммасида хизмат соҳасидаги 
вазифасидан ташқари, фарзандлар 
тарбияси, оилада соғлом муҳитни 
мустаҳкамлаш, ахлоқий-маъна-
вий анъаналарни давом эттириш-
дек мураккаб вазифалар ҳам бор. 
Шундай экан, меҳрибон опа-син-
гилларимизни ҳар қанча қўл-
лаб-қувватласак, арзийди.

Мана, бу йил оиладаги зўравон-
ликка қарши қонунни қабул қил-
дик. Бундан кўзланган асосий мақ-
сад – оилалар мустаҳкамлигини, 
аёлларимизнинг бахти ва ҳимоя-

сини таъминлашдир. Биз бу йўна-
лишдаги ишларимизни бундан 
кейин ҳам изчил давом эттирамиз.

Азиз юртдошлар!
Ўзбекистоннинг ҳар бир фар-

занди халқимизнинг бирдамлиги, 
мамлакат яхлитлиги учун кура-
шиб яшашни ўз ҳаётининг маъ-
носи деб билмоғи керак!

Биз бир бўлсак – ягона халқмиз, 
бирлашсак – Ватанмиз!

Ҳурматли юртдошлар!
Инсоният охирги беш-олти йил 

мобайнида сўнгги юз йил даво-
мида ўз бошидан ўтказиши мум-
кин бўлган барча синовлар билан 
юзма-юз келгани сизларга маъ-
лум.

Бу пандемия бўладими, табиий 
офатлар, зилзилалар бўладими, қу-
ролли тўқнашувлар, глобал исиш 
ҳамда қурғоқчилик бўладими – 
барчаси башариятни қаттиқ си-
новдан ўтказди ва ўтказмоқда. 
Мазкур мураккаб вазиятни, таъ-
бир жоиз бўлса, кучли ва қаттиқ 
тўфонга қиёслаш мумкин.

Бундай офатлар оқибатида “ма-
наман” деган дарахтларнинг ҳам 
барглари узилиши, шохлари си-
ниши, куртаклари тўкилиши, ҳатто 
мевалари нобуд бўлиши мумкин. 
Лекин илдизи мустаҳкам ва чуқур 
бўлган дарахтлар йиқилмайди. Ак-
синча, ерга ўша томирлари билан 
янада маҳкам боғланади. Қайта 
куртак ёзади, мевалар тугаверади. 
Бу – ҳаёт қонуни.

Бизнинг қадимий ва мустаҳкам 
илдизларимиз бор. Бу – бизнинг 
тарихимиз, қадрият ва анъана-
ларимиз, урф-одатларимиз, мил-
лий ўзлигимиздир. Мен ана шу те-
ран илдизларимизда юртни, мил-
латни бирлаштирадиган буюк бир 
ғояни кўраман.

Биз Ватанимиз мустақиллиги, 
халқимиз тинчлигини таъмин-
лашнинг ишончли кафолати бўл-
ган Қуролли Кучларимиз салоҳи-
ятини оширишга, ҳарбий хизмат-
чилар ва уларнинг оилалари учун 
янада муносиб шароит яратишга 
алоҳида эътибор қаратамиз.

Дунёнинг олис ва яқин мамла-
катлари, айниқса, қўшни давлат-
лар, халқаро ва минтақавий таш-
килотлар билан дўстлик ва ўзаро 
манфаатли ҳамкорлик алоқала-
рини янги босқичга олиб чиқамиз. 

Бу борада мамлакатимиз ва хо-
рижий давлатлар дипломатлари-
нинг хизматларини алоҳида таъ-
кидлаш лозим.

Мана шу имкониятдан фойда-
ланиб, бугунги тантанали маро-
симда хорижий давлатларнинг 
ҳурматли элчилари, халқаро таш-
килотлар вакиллари иштирок 
этаётганидан мамнун эканимни 
билдириб, уларнинг мамлакат-
лари ва халқларига тинчлик ва 
равнақ тилайман.

Азиз ва муҳтарам ватандошлар!
Барчангиз бир ҳақиқатни били-

шингизни истардим. Бизнинг жа-
мики саъй-ҳаракатларимиз мам-
лакатимиз равнақи учун, ўз Ва-
танига садоқатли халқимиз учун, 
сизлар учун, азиз юртдошлар!

Бугун олдимизда турган вази-
фалар қанчалик улкан ва мураккаб 
бўлмасин, уларни биргаликда ҳал 
этишга кучимиз ҳам, имконияти-
миз ҳам етади.

Биз энди кечаги одамлар 
эмасмиз. Халқимиз ҳам кечаги 
халқ эмас.

Тарихдан маълум: вақтни – им
кониятга, имкониятни – ютуққа, 
ютуқни тараққиёт пойдеворига 
айлантира олган халқ – буюк 
халқдир. Бугун меҳнаткаш, мард 
ва олижаноб, меҳроқибатли эли
миз айни шундай халқ бўлиб май
донга чиқмоқда.

Фурсатдан фойдаланиб, Янги 
Ўзбекистонни барпо этишда фи-
докорона меҳнат қилиб келаёт-
ган барча юртдошларимизга, она 
халқимга чин қалбимдан миннат-
дорлик билдираман.

Сиз, азизларни, каттаю кичик 
барча ватандошларимни бугунги 
улуғ айём – Ўзбекистон Республи-
каси мустақиллигининг ўттиз 
икки йиллиги билан яна бир бор 
чин қалбимдан табриклайман.

Барчангизга сиҳат-саломатлик, 
хонадонларингизга бахту саодат, 
файзу барака тилайман.

Барча ютуқ ва ғалабаларимиз-
нинг ижодкори ва бунёдкори бўл-
ган халқимиз ҳамиша омон бўл-
син! Гўзал юртимизда тинчлик ва 
осойишталик бардавом бўлсин!

Жонажон Ватанимизга кўз тег-
масин!

Мустақиллигимиз абадий бўл-
син!

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ЎЗБЕКИСТОН РЕСПУБЛИКАСИ 
ДАВЛАТ МУСТАҚИЛЛИГИНИНГ ЎТТИЗ ИККИ ЙИЛЛИГИГА 

ВАҚТНИ – ИМКОНИЯТГА, ИМКОНИЯТНИ – 
ЮТУҚҚА, ЮТУҚНИ ТАРАҚҚИЁТ ПОЙДЕВОРИГА 

АЙЛАНТИРА ОЛГАН ХАЛҚ – БУЮК ХАЛҚДИР

Мамлакатимиз интилаётган та-
раққиётнинг асоси таълим экани 
таъкидланиб, бу соҳада қилинаёт-
ган ишлар қайд этилди.  

– Агар 3 минг йиллик тарихи-
мизга назар ташлайдиган бўлсак, 
отабоболаримиз асрлар мобайнида 
дунё тамаддунига нафақат жисмо-
ний, балки интеллектуал меҳнати 
билан улкан ҳисса қўшганига гувоҳ 
бўламиз. Биз жаҳонга фақат хомашё 
эмас, аввало илммаърифат, маъна-
вий бойлик етказиб берган нене улуғ 
зотларнинг авлодимиз.  Ҳеч шубҳа-
сиз, уларга хос бўлган буюк фазилат-
лар, улар яратган шонли анъаналар 
бугун ҳам бизнинг қалбимизда, онги-
мизда, ҳаётимизда яшамоқда. Мен 
ишонаман, биз бу тарихий йўлни му-
носиб давом эттиришга ҳар томон-
лама қодирмиз, – дея таъкидлади 
Шавкат Мирзиёев.

Давлат раҳбари ўз нутқида бугун 
мамлакатимиз олдида турган муҳим 
масалаларга жамоатчилик эътиборини 
тортди. Экологияни асраш, сув, энер-
гия ва бошқа табиий ресурсларни те-
жайдиган иқтисодиётга тезроқ ўтиш, 
инновацион ишлаб чиқариш корхона-

ларини барпо этиш вазифаси долзарб 
экани қайд этилди.

– Ҳеч қачон унутмаслигимиз ло-
зимки, табиий ресурслар – бу келажак 
авлодларимизга ҳам тегишли бўлган 
бойликдир. Шу боис, улардан нафақат 
бугунги, балки эртанги кунимизни 
ҳам ўйлаб, оқилона фойдаланишимиз 
шарт, – деди мамлакатимиз етакчиси.

Яна бир муҳим вазифа – жамият 
ҳаётининг барча соҳаларида аёллар 
учун тенг имкониятлар яратиш экани 
таъкидланди. Бу ҳақда гапирар экан, 
Президент маърифатпарвар бобомиз 
Абдурауф Фитратнинг “хотин-қизлар – 
бу “миллат оналаридир” деган сўзла-
рини ёдга олди.

Инсоният охирги йилларда қат-
тиқ синовлар билан юзма-юз келгани, 
бунда иродаси мустаҳкам ва бирлаш-
ган халқлар барқарор ривожланиши 
таъкидланди.

– Ўзбекистоннинг ҳар бир фар-
занди халқимизнинг бирдамлиги, 
мамлакат яхлитлиги учун курашиб 
яшашни ўз ҳаётининг маъноси деб 
билмоғи керак! Биз бир бўлсак – ягона 
халқмиз, бирлашсак – ватанмиз, – 
деди Президент.

Халқимиз ҳамиша тинчлик тараф-
дори бўлиб келгани, олис ва яқин мам-
лакатлар билан дўстлик ва ўзаро ман-
фаатли ҳамкорлик алоқалари ривож-
лантирилишига урғу берилди.

Олдиндаги вазифалар қанчалик 
улкан ва мураккаб бўлмасин, уларни 
элимиз биргаликда ҳал этишга қодир 
экани таъкидланди.

– Тарихдан маълум: вақтни – им-
кониятга, имкониятни – ютуққа, 
ютуқни тараққиёт пойдеворига ай-
лантира олган халқ – буюк халқдир. 
Бугун меҳнаткаш, мард ва олижаноб, 
меҳроқибатли элимиз айни шундай 
халқ бўлиб майдонга чиқмоқда, – деди 
давлатимиз раҳбари.

Президентимиз бу йўлда фидоко-
рона меҳнат қилиб келаётган юртдош-
ларимизга, бутун халқимизга миннат-
дорлик билдирди.

– Барча ютуқ ва ғалабаларимиз-
нинг ижодкори ва бунёдкори бўлган 
халқимиз ҳамиша омон бўлсин! Гўзал 
юртимизда тинчлик ва осойишталик 
бардавом бўлсин! Жонажон Ватани-
мизга кўз тегмасин! Мустақиллиги-
миз абадий бўлсин, – дея сўзини якун-
лади Президент.

Байрам катта концерт дастури би-
лан давом этди. Унда эрксевар аждод-
ларимиз орзуси, бугунги озодлик шу-
куҳи, халқимизнинг келажакка ишончи 
ва умидлари ифодаланди. Мамлака-
тимиз тинчлиги йўлида ҳалок бўлган 
мард ўғлонлар хотираси ёдга олинди. 
Мумтоз куй-қўшиқларда халқимизнинг 
бой санъати ва қадриятлари, фольк-
лор-этнографик жамоаларнинг чиқиш-
ларида Ўзбекистон турли мадани-
ятларни бирлаштирган макон экани 
ёрқин намоён бўлди.

Тантанали тадбир телевидение ва 
интернет орқали тўғридан-тўғри на-
мойиш этилди.

Ватанимиз мустақиллигининг ўттиз 
икки йиллиги байрам тадбирлари юр-
тимизнинг барча ҳудудларида давом 
этмоқда.

ЎзА

Олий Мажлис Қонунчилик палатасидаги 
“Адолат” СДП фракциясининг навбатдаги йиғи-
лишида жамиятимизнинг турли соҳаларини ис-
лоҳ қилишга доир бир қатор қонун лойиҳалари 
кўриб чиқилди.

Хусусан, “Ўзбекистон Республикасининг Жиноят, Жи-
ноят-процессуал кодексларига ҳамда Ўзбекистон Рес-
публикасининг Маъмурий жавобгарлик тўғрисидаги ко-
дексига ўзгартириш ва қўшимчалар киритиш ҳақида”ги 
қонун лойиҳаси қизғин муҳокама  қилинди.

Таклиф этилаётган қонун лойиҳасига Ўзбекистон Рес-
публикасининг Жиноят кодексига ахборотни ноошкора 
тарзда тўплашга ихтисослашган махсус воситаларни Ўз-
бекистон Республикасига олиб кириш, ишлаб чиқариш, 
сақлаш, ўтказиш ва фойдаланиш қилмишлари учун маъ-
мурий ва жиноий жавобгарлик чораларини белгиловчи 
нормалар киритилмоқда.

Шунингдек, банк картаси ёки бошқа тўлов карталарини 
қалбакилаштириш ёки улардан фойдаланиш ҳолатла-
рига ҳамда банк картаси ёки бошқа тўлов карталарини, 
шунинг дек, ичига микросхема ўрнатилган идентифика-
циялаш модулларини қалбакилаштиришга мўлжаллан-
ган махсус техника воситаларини олиб кириш, тайёрлаш, 
сақлаш, ўтказиш ёки улардан фойдаланиш ҳаракатлари 
учун жиноий жавобгарлик белгиланяпти.

Мобил қурилманинг халқаро ўзига хос идентифика-
ция кодини ёки абонент қурилмасининг идентификация-
лаш модулини қонунга хилоф тарзда ўзгартириш ҳара-
катлари учун дастлаб маъмурий, ушбу қилмиш бир йил 
давомида такроран содир этилганда жиноят жавобгар-
лик белгиланиши назарда тутилмоқда.

Депутатларнинг фикрича, қонун лойиҳасининг қабул 
қилиниши ахборот-коммуникация технологияларидан 
фойдаланган ҳолда содир этилаётган янги турдаги жино-
ятларнинг олдини олишга ҳамда жавобгарликнинг муқар-
рарлигини таъминлашга хизмат қилади.

Фракция азолари қонун лойиҳасини “Адолат” СДП 
мақсад ва ғоялари билан узвий боғлиқ ҳолда ишлаб 
чиқилгани, унинг қабул қилиниши жамиятимизда қийин 
аҳволда қолаётган фуқароларимизнинг ҳуқуқларини ҳи-
моя қилишга хизмат қилишини қайд этдилар.

Шу билан бирга, депутатлар қонуннинг юқори 
сифати ва барқарорлигига эришиш, уларни ҳаётга 
тат биқ этишнинг ишонч ли механизмини яратиш пар-
тиянинг дастурий вазифаси билан ҳамоҳанг эканлигини 
эътироф этган ҳолда, қонун лойиҳасини қўллаб-қувват-
ладилар.

Йиғилиш якунида муҳокама этилган қонун лойиҳа-
ларини маромига етказиш юзасидан депутатларнинг 
партия позициясидан келиб чиқадиган таклиф, му-
лоҳазалари тингланди ва фракциянинг нуқтаи назари 
белгилаб олинди. 

Фракция йиғилишиФракция йиғилиши

Парламентда бир іатор іонун Парламентда бир іатор іонун 
лойиµалари кґриб чиіилдилойиµалари кґриб чиіилди

Шундай масалалар ижросини таъ-
минлаш, ёшларимизни ҳар томонлама 
баркамол этиб тарбиялаш мақсадида 
Ислом Каримов номидаги Тошкент Дав-
лат техника университети ҳузуридаги Ўз-
бекистон-Япония ёшлар инновация марка-
зида Ўзбекис тон “Адолат” СДП Сиёсий Кен-
гаши Марказий аппарати, партиянинг Олий 
Мажлис Қонунчилик палатаси ҳузуридаги 
Ёшлар парламенти аъзолари, Ўзбекистон 
“Адолат” СДП “Ёш адолатчилар” қаноти 
Респуб лика Кенгаши билан ҳамкорликда 
“Ўзбекис тон мустақиллигининг 32 йиллиги: 
Ёшлар ҳуқуқларининг кафолатлари” мавзу-
сидаги давра суҳбати бўлиб ўтди.

Тадбирда Ўзбекистон “Адолат” СДП 
Сиё сий Кенгаши Марказий аппарати, Ўз-
бекистон “Адолат” СДПнинг Олий Мажлис 
Қонунчилик палатаси ҳузуридаги “Ёшлар 
парламенти” аъзолари, партия фаоллари 
ҳамда ОАВлар вакиллари иштирок этишди.

“Адолат” СДП фракцияси раҳбари, Ўз-
бекистон Республикаси Олий Мажлиси 
Қонунчилик палатаси Спикерининг 
ўринбосари Зуҳра Ибрагимова, “Адолат” 
СДП Сиё сий Кенгаши раиси Баҳром 
Абдуҳалимов,  “Адолат” СДПнинг Олий 
Мажлиси Қонунчилик палатаси ҳузури-
даги “Ёшлар парламенти”даги сиёсий гу-
руҳи раҳбари Акбаршоҳ Тешабоевлар 
модераторлиги остида ўтган мазкур тад-
бирда партия Кенгаш раислари, сиёсат-
шунос олимлар ҳамда ёшлар парламен-
тининг бир қатор аъзолари ўз маъруза-
лари билан иштирок этишди.

Жумладан, Ўзбекистон Республикаси 
Олий Мажлиси Қонунчилик палатаси депу-
тати, партиянинг “Ёш адолатчилар” қаноти 
Республика Кенгаши раиси Муҳаммад Ва-
лиев ўзининг “Янги Ўзбекистонда ёшларга 
оид давлат сиёсатининг мазмун-моҳияти” 
мавзусидаги маърузасида бугунги ёшлар-

нинг интеллектуал салоҳияти жамият та-
раққиётида муҳим аҳамият касб этиши, 
давлатимизнинг жаҳон ҳамжамияти ора-
сида тутган ўрнини белгилаб берувчи 
энг муҳим омиллардан бири бўлишини 
алоҳида таъкидлаб ўтди. 

Шунингдек, тадбир давомида Ёшлар 
ишлари агентлиги бўлим бошлиғи Акмал 
Алимовнинг “Ўзбекистонда ёшларнинг 
ижтимоий-сиёсий ҳуқуқларининг таъмин-
ланиши” борасида маърузаси ўзига хос 
ёндашув ва қарашларга бой эканлиги би-
лан йиғилганларда катта таассурот уй-
ғотди. Тошкент давлат юридик универси-
тети катта ўқитувчиси, АҚШда тадқиқот 
ўтаб қайтган ёш олим Хуршид Ботиров-
нинг “Хорижий давлатлардаги ёшлар-
нинг давлат томонидан қўллаб-қувватла-
ниши” мавзусида чиқиши тадбир ишти-
рокчилари томонидан қизғин муҳокама 
қилинди. 

Парламент ахборот маркази ходими, 
сиё сатшунос олим Ғолибжон Муҳаммаджо-
новнинг “Ўзбекистонда ёш олимларни қўл-
лаб-қувватлаш борасида амалга оширила-
ётган ислоҳотлар” мавзусидаги маърузаси 
орқали тадбир иштирокчилари орасида ке-
лажакда илмий фаолиятини давом этти-
риш ниятида бўлган ёшлар ўзлари учун ке-
ракли бўлган кўплаб қимматли маълумот-
ларга эга бўлдилар.

Маърузалар, муҳокамалар, баҳс ва му-
нозараларга бой тарзда ўтган тадбир сўнг-
гида халқимиз севган санъаткорлар ўзла-
рининг куй ва қўшиқлари билан йиғилган-
ларга кўтаринки руҳ бахш этишди. 

Мустақиллигимизнинг 32 йиллик шодиё-
налари арафасида ташкил этилган мазкур 
тадбир чин маънода байрам шукуҳига бой 
бўлди.

“Адолат” СДП Матбуот хизмати

ЎЎшлар µуіуіларининг шлар µуіуіларининг 
кафолатларикафолатлари

Бугунги кунда ёшларни ҳар томонлама қўллаб-қувватлаш давлат аҳамиятига молик устувор масала бўлиб қол-
моқда. Ёшларнинг ижтимоий ва сиёсий фаоллигини ошириш, ҳуқуқий онгини юксалтириш, бандлигини таъминлаш 
ва тадбиркорликка жалб этиш, иқтидорини ривожлантириш, ахборот хуружлари ва носоғлом муҳитдан ҳимоя қи-
лиш — булар юртимиздаги ёшларга оид давлат сиёсатининг муҳим йўналишларидир.

Ўзбекистон “Адолат” СДПнинг Сай-
ловолди дастурида ҳам жамиятнинг 
ижтимоий-сиёсий ҳаётида хотин-қиз-
лар фаоллиги ва ролини ошириш, 
уларни ижтимоий ҳимоясини мус-
таҳкамлаш, аёлларни пассив куза-
тувчи эмас, балки мамлакатда рўй бе-
раётган демократик ўзгаришларнинг 
фаол ва ташаббускор иштирокчисига 
айлантириш, жамият ва давлат ҳаёти-
нинг барча жабҳаларида гендер тенг 
ҳуқуқлигига эришиш, хотин-қизларнинг 
қонуний ҳуқуқ ва манфаатларини таъ-
минлаш, иқтидорли ҳамда юқори ма-
лакали хотин-қизларни давлат бош-
қаруви ва сиё сатга фаол жалб этиш, 
аёл-қизларга нисбатан зўравонлик-
нинг олдини олиш, муҳожирларнинг 
меҳнат ҳуқуқларини ҳимоя қилиш пар-
тиянинг устувор вазифаларидан бири 
сифатида белгилаб олинган.

Айнан шу мақсадда “Адолат” СДП 
Сиё сий Кенгаши Марказий аппарати та-
шаббуси билан Ўзбекистон Республи-
каси Олий Мажлис Қонунчилик пала-
таси ҳамкорлигида мамлакатимиздаги 
сиёсий ислоҳотларда аёлларнинг фаол-
лигини ошириш, уларни илмли ва маъ-
рифатли қилиш борасидаги ислоҳот-
ларни янада кенгайтириш, жамият ри-
вожига дахлдорлик ҳиссини ошириш 
ҳамда уларнинг фаровон турмуш ке-
чириши учун зарур шарт-шароитларни 
яратиш ва энг асосийси барча давлат 
ислоҳотларида уларнинг иштирокини 
таъминлашга эришиш мақсадида “Ўз-
бeкистон мус тақиллигининг 32 йил-
лиги: хотин-қизлар ҳуқуқларининг 
кафолатлари: мeнинг имкониятим – 
ўз кeлажагим пойдeвори” мавзусида 
давра суҳбати ташкил этилди.

Олий Мажлис Қонунчилик палатаси 
депутатлари, партиянинг Сиёсий Кен-
гаши аъзолари, партия Марказий ап-
парати ҳамда ҳудудий, маҳаллий Кен-
гашлар ходимлари, “Аёллар қаноти” 
Кенгаши раис лари, партиянинг фаол 
хотин-қизлари, давлат мукофотига са-
зовор бўлган хотин-қизлар ҳамда ОАВ-

лар вакиллари иштирок этган тадбирда 
мустақиллик йилларида мамлакати-
мизда олиб борилаётган кенг кўламли 
ислоҳотлар замирида аёллар масала-
сининг алоҳида аҳамият касб этаётган-
лиги хусусида сўз юритилди.

Тадбир модератори, партия Сиё-
сий Кенгаши Марказий аппарати бош-
қарма бошлиғи Гулнисо Саидова   бу-
гунги кунда аёлларнинг ҳуқуқ ва эр-
кинликларини таъминлаш, ижтимоий 
фаоллигини юксалтириш, тадбиркор-
лик қобилиятини рўёбга чиқариш ва шу 
билан уларнинг жамиятдаги мавқейини 
мустаҳкамлашга қаратилган қатор чо-
ра-тадбирлар тизимининг яратилганли-
гини таъкидлаб ўтлди.

Шунингдек, тадбир давомида Олий 
Мажлис Қонунчилик палатаси депутати 
Музаффара Абдиеванинг  “Янги Ўзбекис-
тоннинг сиёсий майдонида хотин-қиз-
ларга яратилаётган имкониятлар ва улар-
нинг жамият ривожидаги роли” борасида 
қилган маърузаси ҳаётий асос лар ва из-
чил таҳлилларга бой эканлиги билан 
йиғилганларда катта таассурот уйғотди.

Ўзбекистон “Адолат” СДПнинг Олий 
Мажлис Қонунчилик палатаси ҳузуридаги 
“Ёшлар парламенти”даги сиёсий гуруҳи 
раҳбари Акбаршоҳ Теша боевнинг “Ўзбе-
кистонда хотин-қизлар ижтимоий-сиёсий 
ҳуқуқларининг таъминланиши” мавзуи-
даги маърузаси орқали тадбир иштирок-
чилари айни соҳага оид қонунчиликдаги 
сўнгги янгиликлардан бохабар бўлишди.

Партия фаоллари ва “Аёллар қа-
ноти” Кенгаши раисларининг маъруза-
ларига, ўзаро муҳокамалар ҳамда му-
нозараларга бой тарзда ўтган тадбир 
жараёнида иштирокчилар ўзларини қи-
зиқтирган саволларга жавоб олиш баро-
барида, фикр ва тажриба алмашиш им-
кониятига эга бўлишди. 

Мухтасар айтганда, Мустақиллиги-
мизнинг 32 йиллик шодиёналари ара-
фасида ташкил этилган мазкур тадбир 
чин маънода аёл-қизларимиз учун ман-
фаатли ва байрам шукуҳига бой бўлди.

“Адолат” СДП Матбуот хизмати

Мeнинг Мeнинг 
имкониятим — имкониятим — 
ґз кeлажагим ґз кeлажагим 
пойдeворипойдeвори

Аёл миллатнинг кўрки ҳисобланади. Агар аёлдаги табиий гў-
заллик ёнига нафосат, назокат, ижтимоий фаоллик, атрофдаги 
қайноқ ҳаётдан бохабарлик, ораста ва оқилалик, билим ҳамда ка-
молот қўшилса, шубҳасиз, у бутун жамиятнинг бойлигига айла-
нади. Минг шукрки, Мустақиллик йилларида хотин-қизларнинг 
ҳуқуқ ва манфаатларини таъминлаш, фуқаролик жамиятини 
барпо этишда уларнинг ролини оширишга жиддий эътибор қара-
тилди. Оилада, давлат ва жамият қурилишида, тадбиркорлик 
соҳасида аёлларнинг фаоллигини янада кучайтириш муҳим ҳа-
ётий заруратга айланди. 

Маълумотларга кўра, ўқитувчи ўз вақтининг 79 фоизини тик оёқда ўтка-
зади. Бу ҳали ҳаммаси эмас.  Ўқитувчиларнинг 50 фоизи кунига олти соат-
дан кам ухлайди, деярли 70 фоизи доимий стресс остида. Стресснинг энг 
юқори даражаси – директорлар ва уларнинг ўринбосарлари орасида, ўртача-
дан юқориси – аниқ фанлар ва бош ланғич синф ўқитувчилари орасида экан-
лиги аниқланган. 

Муҳиба БАБАБЕКОВА,
халқ депутатлари Самарқанд шаҳар Кенгаши депутати

Касблар Касблар 
ичра ичра 
энг энг 
шарафли шарафли 
касбкасб

Дарҳақиқат, ўқитувчилик касби касблар 
ичида нафақат шарафли ва фахрлиси, балки 
ғоятда масъулиятлиси ҳамдир. Чунки устоз-
лар келажак авлоднинг таълим-тарбиясига 
масъул. 

Бугунги кунда Президентимиз томонидан 
таълим соҳасига, ўқитувчиларга жуда катта 
эътибор қаратилиб,  соҳа ходимлари ҳар то-
монлама қўллаб-қувватланмоқда, уларнинг 
ойлик маошлари оширилмоқда. Фаолият 
олиб бориш лари учун қулай имкониятлар 
яратилмоқда. Ўқитувчининг обрўсини янада 
ошириш, мақомини юксалтириш борасида 
дадил қадамлар ташланмоқда. 

Яқинда давлатимиз раҳбари Шавкат 
Мирзиёев бошчилигида ўтказилган мактаб-
ларда таълим сифатини янада ошириш, 
ўқувчилар ўрнини кўпайтириш ҳамда ўқитув-
чилар малакасини ошириш ва уларга муно-
сиб шароит яратиш бўйича устувор вазифа-
лар юзасидан видеоселектор йиғилиши ҳам 
юқоридаги қайд этилган ислоҳотларнинг да-
воми бўлди, десам янглишмайман.

Йиғилиш аввалида давлатимиз раҳбари 

“...Ўқитувчига эътибор – бу аввало фар-
зандларимизга, уларнинг таълим-тар-
биясига эътибор, дегани. Ўқитувчи-
нинг обрўси ошса, мактабнинг обрўси 
ошади, илмнинг, таълим-тарбиянинг 
қадри кўтарилади. Шу сабабли, муал-
лим ва ўқувчилар учун шароит ларни ях-
шилаш, таълим сифатини оширишга 
алоҳида эътибор қаратаяпмиз”, деб 
таъкидлаб ўтди. Айтиб ўтиш жоизки, педа-
гог ходимларнинг самарали фаолият олиб 
боришлари учун кенг имконият ва шарт-ша-
роитлар яратилмоқда. Айниқса, соҳани 
ривож лантиришга алоҳида ҳисса қўшган, 
юқори малакали, ўз устида ишлайдиган му-
аллимларни янги ёндашувлар асосида қўл-
лаб-қувватлаш тизими яратилиши — таълим 
соҳасида ишловчи устоз-мураббийларнинг 
янада кўпроқ меҳнат қилишига ва изланишига 
ёрдам беради.

Албатта, бу беқиёс имкониятларнинг за-
мирида, соҳа ходимларига, ўқитувчиларга 
билдирилган ишонч ва улкан масъулият му-
жассам. 

Президентимиз Шавкат Мирзиёев раислигида янги ўқув йили арафасида мактаб таъ-
лимидаги масалаларни муҳокама қилиш ва устувор вазифаларни белгилаб олиш юзасидан 
ўтказилган видеоселектор йиғилиши барчанинг эътиборини ўзига тортди. Жумладан, Дав-
латимиз раҳбарининг ўқитувчи ва муаллимлар, мактаб директорлари ва уларнинг ўринбо-
сарларига мурожаати соҳа ходимлари зиммасидаги масъулиятни янада оширди.

Олий Мажлис Қонунчилик палатаси депутати Мавлуда Адҳамжонованинг Андижон туманидаги 
мактабларда янги ўқув йилига тайёргарлик ишларини ўрганиши ҳам айни шу мақсадга йўналти-
рилди. Депутат мактаблардаги тайёргарлик билан бир қаторда ўқитувчиларнинг касб маҳорати, 
таълим тизимидаги ўзгаришларга муносабати ва масъулиятига ҳам эътибор қаратди. 

Ҳа, чиндан ҳам “Янги Ўзбекистон – мактаб остонасидан бошланади”, деган эзгу ғоя асосида  
соҳада катта ишлар амалга оширилмоқда. Бу келажагимиз эгаларини комил инсонлар қилиб 
тарбиялаш ва янги Ўзбекистонни барпо этишга хизмат қилади.

Андижон вилоят кенгаши матбуот хизмати

Муносиб жавоб берамизМуносиб жавоб берамиз

Президентимизнинг фармонига мувофиқ, Ўзбе-
кистон Республикаси Мустақиллигининг 32 йил-
лиги арафасида бир гуруҳ юртдошларимиз давлат 
мукофотлари билан тақдирландилар. Улар қато-
рида партиямиз сафида самарали ва фидокорона 
меҳнати билан фаоллик кўрсатиб келаётган пар-
тиядошларимизнинг борлиги барчамизни чексиз 
қувонтирди.

Президент фармонига биноан Ўзбекистон Ре-
спубликаси Олий Мажлиси Қонунчилик палатаси-
даги “Адолат” социалдемократик партияси фрак-
цияси аъзоси Агзамова Гулруҳ Анваровна, халқ 
депутатлари Тошкент шаҳар Кенгашидаги “Адо-
лат” СДП депутатлик гуруҳи аъзоси, Тошкент 
давлат техника университети ректори, про-
фессор Турабжанов Садритдин Махаматдино-
вич ҳамда халқ депутатлари Фарғона вилоят 
Кенгашидаги “Адолат” СДП депутатлик гуруҳи 
аъзоси, “Нуроний” жамғармасининг Фарғона ви-
лояти бўлими раиси Закиржон Раҳманов “Дўст-
лик” ордени билан мукофотланишди. 

Қутлаймиз

Мукофот Мукофот 
муборак, муборак, 
азиз азиз 
сафдошлар!сафдошлар!

Айтиш жоизки, сафдошларимизнинг фаоли-
ятига бўлган эътироф — кўп минг сонли “Адо-
лат”чиларга эътибордир. Бу эса, ўз навбатида, 
барчамизни янада фаол меҳнат қилишга ундайди.

Эътироф соҳибларини юксак мукофотлар би-
лан чин дилдан муборакбод этиб, юртимиз та-
раққиёти ва халқимиз фаровонлиги йўлидаги фа-
олиятларида кучқувват, ғайратшижоат ти-
лаймиз!

Ўзбекистон “Адолат” СДП Сиёсий Кенгаши

МУФТИ ШАРИФХ¤ЖАЕВ МУФТИ ШАРИФХ¤ЖАЕВ 
ТАЈДИРИТАЈДИРИ

31 август – Қатағон қурбонларини ёд этиш куни

Садриддинхўжа 1877 йил Тошкентнинг Мерганча маҳалла-
сида таниқли уламо ва қозикалон Шарифхўжа эшон хонадонида 
дунёга келади. Аввал эски мактабда, сўнг Тошкентдаги Юнус-
хон мадрасасида ўқийди. Айни пайтда Тошкентдаги биринчи 
сонли 4 йиллик рус-тузем мактабига кириб, Оврўпо илм-фани 
янгилик лари билан танишади, рус тилини мукаммал ўрганади. 
Шундан сўнг Бухорога йўл олиб, 1905 йилгача Мир Араб мадра-
сасида таҳсилни давом эттиради. Садриддинхон шу ерда жа-
дид тараққийпарварлик ғоялари билан танишади. Тошкентга 
қайтгач эса Хастимом ва Юнусхон мадрасаларида мударрис-
лик қилади. 1914 йилдан Эшонқули мадрасасида бош мударрис 
ва муфти рутбасини олади. Муфти Садриддинхон тараққий-
парвар уламолардан бўлиб, Мунаввар қори Абдурашидхоновнинг 
яқин дўсти ва ҳаммаслакларидан бири эди.

1916 йил Туркистонда мардикорликка 
олишга қарши қўзғолон вақтида Садрид-
динхон муфти ўзининг халқ томонида экан-
лигини очиқ баён қилади ва жадид та-
раққийпарварлари билан бир сафда сиё-
сий кураш саҳнасига киради. 1917 йил 
март ойида Мунаввар қори Абдурашидхон 
ўғли томонидан “Шўрои Исломия” жамияти 
таъсис этилганида унга аъзо бўлади. Тур-
кистондаги илк сиёсий партия “Турк адам 
марказияти”нинг дунёга келишида бош-
қош бўлади. Қўқонда иш бошлаган Турки-
стон Мухторияти ҳукуматида президиум 
аъзоси сифатида Мухториятни Туркистон 
мусулмонларининг ягона ҳокимияти сифа-
тида тан олиниши учун маърузалар қилади. 
“Уламо жамияти”нинг айрим мутаассиб ва-
килларида Мухториятга нисбатан ишонч-
сизлик ортиб бораётганлиги туфайли Тош-
кентга қайтиб, тараққийпарвар уламолар-
дан “Фуқаҳо жамияти”ни тузади. Жамият 
Туркистон Мухториятини ўлкадаги ягона 
сиёсий куч сифатида тан олишини эълон 
қилади. Большевикларнинг ноқонуний хат-
ти-ҳаракатлари, айниқса, Фарғонада вази-
ятнинг қалтислашиб бориши жараёнида 
ўз замонасининг йирик уламоси бўлган 
муфти Садриддинхўжа Шарифхўжа қози-
калон ўғли 1918 йилнинг февраль ойидан 
“Фуқаҳо жамияти”нинг нашри афкори си-
фатида “Изҳор ул-ҳақ” журналини нашр эта 
бошлайди. Илк сонлариданоқ Туркистон 
мусулмонларининг севимли нашрига ай-
ланган журнал ўз саҳифаларида нафақат 
диний, балки ўткир иқтисодий, ижтимоий 
ва сиёсий масалаларга ҳам кенг ўрин бе-
ради. Жумладан, муҳаррир муфти Садрид-
динхоннинг “Дафъи таҳлика” мақоласида 
“Оврупо муҳорибаси бошланганига тўрт 
йил бўлган бўлса, йилданйилга бечора ха-
лойиқ, хусусан, Туркистон мамлакатида 
мутаватан ислом болалари фақир ва за-
рурат лойига ботиб турубдурлар. Очлик 
ва қаҳат балосидин ҳар кун неча минг ва 
балки милюнлаб ғариб ва ғураболар кўча-
бакўча кезиб, шаҳардин шаҳарга юриб, 
“оҳ, нон” деюб гадолик қилмакдадурлар. 
Очлик ва совуқдан бир парча нонга зор бў-
либ, ҳар кун ва ҳар замон неча минг мус-
лим ва муслималар саби ва сабиялар ниҳо-
ятда фожеъ бир аҳволда бу дунёга видоъ 
қилмакдадурлар... жаноб пайғамбаримиз 
ҳазрат Муҳаммад Мустафо саллоллоҳу 
алайҳи васаллам ...ёмон киши шул киши-
дурки, Аллоҳ Таолодин сўрайдур ва ўзи 
ато қилмайдур. Ёмон киши шул кишидур 
ки, аҳли аёлларига (бор давлати бирлан) 
торлиқ қилғувчидур. Бас, шундай бўла-
дурғон бўлса, ҳар кимса қўлидин келғонча 
Аллоҳ Таоло берғон мол ва давлатидин 
фақир ва муҳтожларга ёрдам қилмоқ, 
ўзининг хеш ва ақраболариға шафқат ва 
марҳамат қилмоқ лозим бўлодур. Ҳозирги 
замонамиздаги “потрибител” деганлари 
очмоқ, ондин фақир оч халойиқға озуқ ва 
бошқа тириклигиға лозим ашёларни ар-
зон баҳо бирлан беруб турмоқ, фақир ва 
мискинлар учун қозон қуруб, ош улашмоқға 
ўхшаш ишлар ҳам бир нав ёрдам бўладур”, 
деб ёзади. 

“Изҳори ҳақиқат ва иршод” мақола-
сида ҳам “Ўткан сана мардикор масаласи 
чиқғонда ҳамма шайху йигитларимиз кеча 
ва кундуз болаларимиз мардикорға борур 
экан деб ашк дийдалари ила дуода бўлуб, 
болаларин ғамида неча ойғача ухламай 
дуода бўлғон зотлар ушбу замонда кеча 
ва кундуз дуою бадға қўл очар бўлдилар. 
Бу нечук ҳолат ҳозирда фақат бошларға 
эмас, балки балойи ом бўлиб бой ва фақир, 
катта ва кичикларға тушкан таҳликалар 
кўзға кўрунмай очлик ва ялонғочлик эска 
тушмай дуою наҳиларни унутиб, ислом 
олами бирбириға нон ўрниға ҳақорат ва 
сафоҳатлар улашурлар, бу ишлар фитна 
эмасми?..” 

Минг афсуски, Туркистон аҳлининг ор-
зуси ушалмади. Большевиклар замона-
вий қуроллар билан ва қолаверса, ай-
рим хоин кимсаларнинг хиёнати туфайли 
халқнинг Мухторият орзусини қонга боти-
ришга муваффақ бўлдилар. Бироқ қал-
бида дин, Ватан ва миллатга муҳаббати 
жўш урган фидоий инсонлар кураш йў-
лидан қайт мадилар. Шундай зотлардан 
бири муфти Сад риддинхон 1918 йилнинг 
баҳорида Мунаввар қори Абдурашидхо-
нов маслаҳати билан Туркияга йўл олди ва 
Туркиядаги қардошларга Туркистонда ке-
чаётган хунрезлик лар ҳақида хабар етка-
зади. Улар “Шўрои Исломия”нинг яна бир 
вакили Туркистон Мухториятининг ғазна-

чиси бўлган Саид Носир Миржалилов би-
лан бирга ёз давомида Истамбулда Нури 
пошо, Азизбей орқали Туркиянинг ўша 
пайт даги хавфсизлик вазири Талъат пошо 
билан музокаралар олиб боради. Бироқ бу 
пайтда жаҳон урушида мағлуб бўлган Тур-
киянинг ўзида ҳам аҳвол оғир эди. Шу ту-
файли музокаралар самарали кечмади. 
Туркия ҳукумати вакиллари бевосита ёр-
дам бера олмаса ҳам мухториятчилардан 
бир ҳайъат тузиб, уларни Женевага “Мил-
латлар лигаси”га юбориб, у ерда Туркис-
тонни советлардан ажратиб олиш масала-
сини кўтаришга ёрдам бериши мумкинли-
гини айтади. Айни пайтда “Уламо жамияти” 
томонидан Шерали Лапин юборган Нурид-
динбек Худоёрхонов ва Ғози Олим Юнусов 
ҳам Истамбулда эди. Улар Туркия томони-
нинг Женева таклифини рад этди. Ўзлари-
нинг Туркия ҳукуматидан озодлик кураши 
учун ёрдам олиш мақсадида келганларини 
айтиб, Тошкентга қайтадилар. Муфти Сад-
риддинхон ва Саид Носир Миржалилов 
Тошкентга хабар юбориб, муфти Маҳмуд-
хўжа Беҳбудийни маълум ваколатлар би-
лан Истамбулга юборишларини сўрайди. 
Афсуски, бу гал ҳам душман бир қадам 
олдинда эди. Беҳбудий ҳазратлари йўлда 
шаҳид қилинади... 

Тошкентга келган муфти Садриддинхон 
Туркистон Республикаси Халқ суди Кен-
гаши аъзоси бўлди, Юнусхон мадрасасида 
мударрислик, Ширинқудуқ маҳалласида 
имомлик қилди. Бироқ истиқлолни қўлдан 
беришга асло рози бўлмайди. Ўзи учун қан-
чалик хавфли бўлишига қарамай Мунаввар 
қори билан бирга “Миллий иттиҳод” ташки-
лотини ривожлантиришга киришади. 1920 
йилнинг кузида Мунаввар қорининг Бухо-
рога юборилиши “Миллий иттиҳод” ишига 
ҳам зарба берди. 1921 йилнинг 6 март куни 
амалда “Миллий иттиҳод”нинг раиси бўл-
ган муфти Садриддинхон Абдулла Зиё-
муҳаммедовнинг уйида шогирдлари — 
оренбурглик Ориф Каримий, Юсуфбек Қур-
бонов ва Муҳаммадёр Муҳаммадумаров 
билан Шарқий Туркистондаги Япония ва 
Буюк Британия консуллари номига хат тай-
ёрлайди. Хат “Миллий иттиҳод”нинг муҳри 
билан тасдиқланиб, Ориф Каримий, Юсуф-
бек Қурбонов томонидан Ғулжага йўлланади.

“Буюк Япония ҳукуматининг Ғулжадаги 
вакили муҳтарамина!

Ўрта Осиёлик Туркистон аҳолилари 
ярим аср муддат ичинда Русия ҳукумати 
золимонаси таъсири ила ҳунар тараққий-
сидан маҳрумият чуқурида қолиб, руслик 
миллияти савқи ила руслашдирув сиё-
сати остинда эзилиб, турк ва ислом мил-
латлари ҳуқуқи сиёсиядан четка қолиб, 
зулм ва жабр ичинда умргузар эдилар. Бу 
ўртада Туркистон аҳолиси ҳукуматнинг 
бу сиёсатидан норози бўлиб, истиқлол 
йўлини излаб, миллий истиқлолият қўми-
тасини тузиб, шўъбалари ила бутун Тур-
кистонни қоплади. Ниҳоят, ҳукуматнинг 
бу сиёсати золимонасига тоқат этол-
масдан 1916 санада ислоҳ қути ила ўз 
ҳуқуқларин ҳимоя этди. Оқибат 1917 сана 
қизил инқилоб билан бир оз умумий озод-
лик соҳилига чиққан бўлиб, ҳуқуқи мил-
лияларини янгидан тиргизмак орзусига 
кирганди. 1917 сана октябрь воқеасин-
дан сўнгра совет ҳукуматининг бошинда 
ҳукмрон бўлган Лениннинг (манифест) 
ваъдаси ҳар бир миллат учун миллий 
озодлик ва ҳуррият эълонига биноан Тур-
кистоннинг эски пойтахти бўлган Ҳўқанд 
шаҳрида ўлка мухториятини эълон этиб, 
туркистонли турклар маъқул бир ҳу-
кумат ташкил қилган ҳолда миллатчи 
большевикларнинг золимона ҳужум ва бе-
раҳимона ҳаракатлари ила шаҳарлар бу-
зилиб, қонлар тўкилиб, хотун ва болалар 
кесилиб, хоналар ва моллар талонтарож 
этилиб, ҳукумат арбоблари отилиб, оси-
либ, ҳукумат тарқатилди ва шул онга қа-
дар отувкесувлар давом этмакдадир... 

“Осиё осиёликларнингдур” деган ши-
орни лозим тутган Сиз муҳтарам Япония 
ҳукуматидан илтимос қилинурким, қар-
дош, ватандош осиёлик Туркистон аҳо-
лисининг бу қадар зулм остида умр кечир-
моқиға розилик кўрсатмай салоҳ ва пул ва 
ўзга даркор бўладирган режалар ила ёр-
дам қўлин узатмоғингизни Ватан ва ирқ-
дошлик номиндан ўтинамиз. Бу ҳақда сўз-
лашув учун учун ушбуни топширувчи том 
ҳуқуқлик тубанда исмлари ёзилган аъзо-
ларини юборадир:

Фарғона край миллия аскарисин бош
луғи: Шермуҳаммадбек имзоси,

Бухоро ҳукуматининг истиқлолия қў-
митасининг раиси: Музаффариддин,

Хива ҳукуматининг истиқлолия қўми-
тасининг раиси: Аннақулов”.

Туркистон Марказий умумий миллий ит-
тиҳод қўмитасининг раиси номидан яна бир 
мактуб Буюк Британия ҳукумати вакилла-
рига тайёрланади.

“Буюк Британия ҳукуматининг Қошғар 
вакили ҳазрати олийларина!

Сиз муҳтарам амният ва ҳуқуқи баша-
рият устози Буюк Британия ҳукуматидан 
илтимос қилинурким, Туркистон аҳолиси-
нинг бу қадар зулм остида яшаб ва Тур-
кистон маданияти, санои нафисалари бо-
тил ва хароб ўлмакиға розилик юзин кўр-
сатмай силоҳ ва ўзга зарур ашёлар ила 
ёрдам қўлин этмоғингизни ҳуқуқи инсо-
ният номиндан ўтинамиз...” 

Хатнинг дипломатик назокати ва муфти 
Садриддинхоннинг нақадар сиёсий етук-
лиги ҳақида, хат агар етиб борганида қан-
дай сиёсий оқибатларни келтириб чиқа-
риш, чиқармаслиги ҳақида ҳам кўп муно-
зара қилишимиз мумкин. Ҳақиқат шуки, 
хат 1921 йил 16 март куни Авлиёотада че-
кистлар томонидан тутиб олинади. Шун-
дан сўнг 1921 йил 31 март куни “Миллий 
иттиҳод”нинг бошқа аъзолари Рустамбек 
Ниёзбеков, Муҳаммадёр Муҳаммадума-
ров ҳам қамоққа олинади. Апрель ойининг 
илк тунларидан бирида муфти Садриддин-
хон Юнусхон мадрасасидаги ҳужраси атро-
фида қизил аскарлар йиғилаётганлигини 
пайқаб қолади. Девор орқали Эшонқули 
додхоҳ масжидига ўтиб, бир муддат яши-
рингач, шўроларга қарши очиқ курашга 
киришишга қарор қилади. У Тошкент-
дан чиқиб кетади. Заркатга бориб ва қа-
димий қабристонда қўним топиб, икки кун 
шу ерда ибодат қилади. Айни пайтда бир 
неча хатлар тайёрлаб Қорахитой қишлоғи-
даги собиқ талабаси орқали Тошкентга, Бу-
хорога ва Фарғонага йўллайди. Сўнг до-
вондан ўтиб Ашобага, Раҳмонқули қўр-
бошига қўшилади. 1921 йилнинг бошида 
Бухорога борган таниқли жадид муаллим-
лар Усмонхўжа Тўхтахўжаев ва Тангриқул 
ҳожи Мақсудий хатни олгач, Тошкентга қай-
тади. Улар Исроилжон раҳбарлигидаги гу-
руҳ билан маҳаллий бойлардан тўплаган 
100 минг сўм пул билан Пискент томон йўл 
оладилар. Уларни Ашоба қишлоғи яқинида 
Раҳмонқулининг ўзи кутиб олади. Муал-
лимлар Садриддинхоннинг режасига кўра 
истиқлолчиларга дарс ва маънавий далда 
беришлари керак эди. Айни пайтда Тош-
кентда большевикларнинг XII съездига тай-
ёргарлик кетаётган эди. Муфти Садрид-
динхон истиқлолчилар армиясининг олий 
қўмондони Шермуҳаммадбек номидан бу 
қурултойга Фарғонага мухторият бериш, 
ҳарбий бошқарувни русларнинг аралашу-
висиз маҳаллий аҳолига топшириш, иқти-
содий ва диний эркинликларга дахл қил-
маслик каби 13 пунктдан иборат ультима-
тум тайёрлайди. Муфти Садриддинхон, 
Раҳмонқулибек ва Ислом паҳлавон билан 
уч кун давомида Шермуҳаммадбекнинг ҳу-
зурида бўлади. Учрашувда қувалик Боқи-
жонбой, Рустам ҳожи, қўқонлик Камол қози 
Шермуҳаммадбекка ҳар қандай ҳолда ҳам 
большевикларга ишониб бўлмаслигини 
таъкидлайдилар ва музокарага чек қўйи-
лади. Бек Афғонистондан қурол етиб кел-
гунича қадар мудофаа жанглари билан 
чекланишга қарор қилади. Муаллимлар 
ортга қайтарилади, қизил армиянинг сони 
кундан-кунга ортиб боради. Ваъда қилин-
ган қуроллар келмайди. Шўролар фитнаси 
туфайли қўрбошиларнинг ичида ҳам ўзаро 
курашлар авж олдирилади, миллат қони 
дарё бўлиб оқади. 

1921 йил 9 сентябрь куни Қўқонда муфти 
Садриддинхон Ҳамдамҳожи Қаландаров 
билан бирга қамоққа олинади. 1921 йил 19 
сентябрда ТуркЧК томонидан уни зудлик 
билан Тошкентга келтириш учун махфий 
қарор чиқарилади. 1921 йил 27 сентябрь 
куни муфти Садриддинхонга нисбатан ак-
силинқилобий фаолият айблови билан жи-
ноий иш очилади. Сўроқларда Садриддин-
хон ўзига қўйилган айбловларнинг барча-
сини тан олади ва кўп ишларни ёлғиз ўзи 
истагига кўра амалга оширганини таъкид-
лайди. 1921 йил 28 ноябрь куни сўроқда 
Рустамбек Ниёзбеков бу гапларнинг ҳеч 
биридан хабари бўлмагани ҳолда Муфти 
Сад риддинхонни улуғ бир олим сифатида 
билишини ва қадрлашини таъкидлайди. 

1921 йил 8 декабрь куни Клингоф раҳ-
барлигида Турк ЧКнинг аъзолари  — Ад-

лия Халқ комиссари Устабоев, милиция 
бош лиғи Алиев улар ишини Олий инқи-
лобий трибуналга йўллайди. 1921 йил 23 
декабрь куни Тошкентда раис Иброҳи-
мов ҳамда Иноғомжон Хидиралиев, Со-
бир Юсупов ва бошқалар иштирокида ўт-
ган Ҳарбий трибуналда Назир Тўрақулов 
давлат айбловчиси бўлади. Ҳарбий трибу-
нал қарорига кўра муфти Садриддинхон 
Шарифхўжа ўғли ва Ориф Каримий отувга, 
Абдуллажон Зиёмуҳаммедов 5 йиллик қа-
моққа ҳукм қилинади. Аммо Октябрь инқи-
лобининг 4 йиллиги муносабати билан отув 
ҳукми 5 йиллик қамоқ жазосига, Абдул-
лажон Зиё муҳаммедовнинг 5 йиллик қа-
моқ жазоси бир ярим йиллик шартли қа-
моқ жазосига алмаштирилади.  Рустамбек 
ва Муҳаммад ёр эса шу жойнинг ўзида озод 
қилинади. Албатта, Туркис тон ҳукумати-
даги маҳаллий арбобларнинг барчасининг 
пири устози бўлган Муфти Сад риддинхон 
ва Ориф Каримий кўп ўтмай Туркистон за-
минидан чиқиб кетишга муваффақ бўла-
дилар. Ориф Каримий кейин чалик Тур-
кияда олим бўлиб, ўзини сиёсатдан холи 
тутади. Муфти Садриддинхон аввал Афғо-
нистонга ўтиб, 1923 йил ўрталаридан Эрон-
нинг Машҳад шаҳрида ерлашиб, Туркистон 
озодлиги учун курашга етакчилик қилади. 
Садриддинхон йирик уламо бўлганлиги 
туфайли яхши мавқега эга эди. У Туркис-
тондан қочиб борган минг лаб муҳожир-
ларни турли ҳудудларга жойлаштиради, 
уларнинг бир қисмини ўқиш мақсадида Тур-
кияга йўллайди. Айни пайтда Туркистон 
билан ҳам алоқа боғлаб, маҳаллий турк-
ман қабилалари орасида “Ёш Туркистон” 
журналини тарқатиш орқали миллий бир-
лик учун курашни давом эттиради. 1931 
йил Эрон Совет битимидан сўнг муҳожир-
ларга нисбатан босим ва тазйиқ кучаяди. 
Муфти Садриддинхон бунга қарши Туркия 
ҳукуматининг эътиборини қаратиш мақса-
дида мактублар йўллайди. Албатта, ўша 
йиллари муфти Сад риддинхон ўз фаоли-
яти ҳақида Мустафо Чўқай ва Абдулваҳоб 
Ўқтойга тинимсиз хатлар юбориб турган. 
Бироқ унинг атрофида саводли йигитлар 
етишмас эди. 1932 йилнинг августида унинг 
ёнига Туркистондан Баҳром Иброҳимов ке-
лади. “Йўқсул” таҳаллуси остида шеърлар 
ёзиб, ўзини ижодкор сифатида кўрсатган 
бу йигит аслида жосус бўлиб, Ганжада ўқиб 
юрган вақтларидаёқ ГПУга ёлланган эди. 
Самарқанддаги фаолияти даврида Чўлпон-
нинг исёнкор шеър ларини ўқиб, тараққий-
парварларнинг назарига тушган ҳамда 
атрофига кўплаб ҳур фикрли ёшларни жам-
лаган эди. 1931 йил Ғулом Зафарий бош-
лиқ бир гуруҳ ёшлар билан қамоққа оли-
нади. Шундан сўнг терговдан озод қилиниб, 
Эронга юборилган эди. Муфти Садрид-
динхон унинг биографияси билан таниш-
гач, табиийки, ўзининг Туркистондаги ман-
балари орқали унинг далилларини текши-
риб кўради. У нафақат Туркистонда, ҳатто 
Озарбайжонда ҳам кўп лаб тараққийпар-
варларга таниш бўлгани учун муфти Сад-
риддинхоннинг ишончига эришади. Ваҳо-
ланки, бунгача ўнлаб ГПУ жосуслари фош 
қилиниб, Эрондан чиқариб юборилган эди. 
Баҳром Иброҳимов Маҳмуд Ойқорли номи 
билан ўн йилга яқин муфтининг хизматида 
бўлиб, айни пайтда айғоқчилик вазифала-
рини ҳам мукаммал бажаради. 

Муфти Садриддинхон Эрондаги вази-
ятнинг ёмонлашиб бориши сабабли 1934 
йил 8 июль кечаси котиби Маҳмуд Ой-
қорли билан Машҳадни тарк этади. Улар 
31 июль куни Қобулга келиб, бир муддат 
Афғонис тондаги ҳолатни ўрганади. Шун-
дан сўнг Маҳмудни Машҳадга йўллаб, 
ўзи Шарқий Туркистонда курашни давом 
эттиришга қарор қилади. Бироқ совет-
лар Афғонистондаги мавқеидан фойда-
ланиб, муфтини назоратга олишга инти-
ладилар. Натижада 1935 йил 6 августда 
муфти миршаблар қуршовида Ҳиротга 
сургун қилинади. Шундан сўнг Маҳмуд 
Ойқорли Мустафо Чўқайга хатлар ёзиб, 
энди ўзининг раҳбарлик қилишини маъ-
лум қилади. Ҳатто Япония вакилларига 
алоқага чиқиб, айни пайтда миллий жа-
бҳа курашчилари орасида турли фитна-
ларни амалга оширади. 1937 йил Шер-
муҳаммадбекнинг Истанбулда ўқиётган 
ўгай ўғли Ғулом Ҳайдар Қобулга келиб, 
Ойқорлининг жосуслигини фош этади. 
Бироқ советлар аралашуви билан Маҳ-
муд Ойқорли яна қутилиб кетади. Муфти 
Садриддинхон эса Қандаҳорга йўлланади 
ва унинг кейинги ҳаёти шу ерда кечади.

Баҳром ИРЗАЕВ,
Қатағон қурбонлари хотираси давлат музейи 
бош илмий ходими, 
тарих фанлари бўйича фалсафа доктори

Давлатимиз раҳбари Шавкат Мирзиёев ғояси ва ташаббуси асосида 
ишланган ушбу картина Ўзбекистон Қаҳрамони, халқ шоири Абдулла 
Ориповнинг ёрқин ва айни пайтда заҳматга тўла ҳаёт йўли ҳақида ҳи-
коя қилади.  

– Кейинги йилларда кинематография соҳасига катта эътибор қа-
ратилмоқда, – деди Кинематография агентлиги бош директори Фирдавс 
Абдухолиқов. – Соҳага энг илғор техник жиҳозлар келтирилмоқда. “Ўз-
бекфильм” студияси мутлақо янгича асосда жиҳозланди. Бутунроссия 
давлат  кинематография институтининг Тошкент филиали мана 
учинчи йил иш олиб бормоқда. Тошкент Халқаро кинофестивали “Ипак 
йўли дурдонаси” шиори остида қайта тикланди. Яқиндагина “Ренес-
санс” кинотеатри фойдаланишга топширилди. Куни кеча 20 нафарга 
яқин киноижодкор Президентимиз фармони асосида Ватанимизнинг 
юксак унвонлари, орден ва медаллари билан тақдирланди. Халқимиз-
нинг атоқли шоири, Ўзбекистон Қаҳрамони Абдулла Орипов ҳақида 
бадиий фильм ишланиши ҳам айни эътиборнинг ёрқин намунасидир. 
Уни тасвирга олишда жуда катта ижодий гуруҳ икки йил давомида 
иш олиб борди. Шу сабабли кинони суратга олишда ҳамкорлик қилган 
Ўзбекистон Ёзувчилар уюшмаси, Қашқадарё вилояти ҳокимлиги, Рес
публика Маънавият ва маърифат марказига ҳамда яна кўплаб таш-
килотларга миннатдорлик билдирамиз. Фильмни яратишда Абдулла 
Орипов яшаган жойлар, у таълим олган масканларда бўлдик. Ёзувчи-
лар, шоирлар, адабиётшунослар, экспертлар, шоирга энг яқин бўлган 
инсонларнинг маслаҳатига таяндик.  

– Аввало мазкур фильмнинг ташаббускори, картина яратилиши-
даги барча жараёнларни охиригача эътибор билан кузатган Президен-
тимизга чин юракдан миннатдорлик билдираман, – деди шоирнинг ра-
фиқаси Ҳанифа ая Мустафоева. – Киноижодкорларнинг  машаққатли 
меҳнати, заҳматли ишлари учун раҳматлар айтаман. Фильмнинг су-
ратга олиниши мен учун фахрли, изтиробли, ҳаяжонли кечди. Аб-
дулла ака бу фильмни кўрганларида билмадим, нима дер эдилар... 
Шоир умр бўйи элим, Ватаним, деб яшади, ижод қилди. Абдулла ака-
нинг энг қадрли кунлари Мустақиллик эълон қилинган кун эди. Қаранг, 
картинанинг тайёр бўлиши ҳам Ватанимиз мустақиллигининг 32 
йиллигига тўғри келди. Абдулла акани асосан оила шароитида кўрар-
дим. Ушбу фильм орқали шоирнинг ишда, жамоатчиликдаги қиёфа-
сини яққол кўрдик. Шу жиҳатдан уларнинг мен билмаган қирраларини 
кашф этдим. Фильм шоирнинг ҳасратли сукунатини, руҳиятини очиб 
бера олган.  

Дарҳақиқат, “Ҳужжатли ва хроникал фильмлар киностудияси” давлат 
унитар корхонасида Кинематография агентлиги томонидан Ўзбекистон 
Ёзувчилар уюшмаси, Қашқадарё вилояти ҳокимлиги, Респуб лика Маъ-
навият ва маърифат маркази каби ҳамкор ташкилотлар билан бирга-
ликда ишланган мазкур фильмни юртимиз жамоатчилиги, мухлислар 
анчадан буён кутди. Унда халқимизнинг ардоқли шоири Абдулла Ори-
повнинг ҳаёт йўли акс эттирилиши билан бирга, ўтган асрнинг иккинчи 
ярмидаги ижтимоий-сиёсий, адабий муҳит яққол гавдалантирилган.

Шоирнинг Ватан ҳурлиги йўлидаги изтиробли кечмишлари, оловли 
сатрлари, турли тазйиқларга рўбарў келиши ғоят таъсирчан тарзда очиб 
берилган. Шу билан бирга шўролар давридаги миллий қадриятларимиз, 
жумладан Наврўз байрами, она тилимизга бўлган зуғумлар, жонажон 
Ватанимизнинг мустақилликка эришиши, Ўзбекистон Давлат Мадҳия-
сининг яратилишидек тарихий жараёнлар томошабинни бефарқ қол-
дирмайди. Юртимиздаги янгиланишлар, миллий адабиётимизга, ижод-
кор зиёлиларга эътибор ва ғамхўрлик ҳам катта маҳорат билан картина 
воқеликларига сингдирилгани диққатга сазовор. 

Фильмда Абдулла Орипов билан бирга Абдулла Қаҳҳор, Шароф 
Рашидов, Озод Шарафиддинов, Шукур Холмирзаев, Эркин Воҳидов, 
Бахтиёр Назаров каби миллий адабиётимиз дарғаларининг сиймола-
рини ҳам гавдалантирилгани, уларнинг адабиётимиз ривожи йўлидаги 
эзгу ишлари акс эттирилгани ғоят эътиборлидир.  

Чиндан ҳам Абдулла Орипов шон-шуҳрат, заҳмату меҳнат, машаққат 
ичра ижод қилган инсон экани картинада яққол намоён бўлади.  

Томошабин унинг Яратган томонидан ато этилган истеъдод соҳиби 
бўлганига яна бир карра ишонч ҳосил қилади. Абдулла Ориповнинг бо-
лалик даври Қашқадарё вилояти Косон тумани Некўз қишлоғида тас-
вирга олинган. Шунингдек, талабалик даври, машҳурликка эришиши, 
халқ манфаати йўлидаги жонбозлиги Тошкентда,  умрининг сўнгги кун-
лари ўтган давр эса АҚШда суратга олинган.  

Абдулла аканинг болалигини Жасурбек Абдуманнопов, йигитлик ва 
ўрта ёш сиймосини унинг шогирди, “Дўстлик” ордени соҳиби, атоқли шоир 
Шодмонқул Саломов, кексалик даврини Ўзбекистон Республикасида хиз-
мат кўрсатган артист Қудратилла Бурхонов гавдалантирган. Картинада, 
шунинг дек, Гулчеҳра Жамилова, Муҳаммадали Абдуқундузов, Теша Мўми-
нов, Олимжон Салимов, Алишер Шарафиддинов, Фарҳод Абдуллаев, Рай-
ҳон Асадова, Ҳамза Ҳасанов ва бошқа ижрочилар иштирок этган.  

Сценарий муаллифлари – Абдуқаюм Йўлдошев, Муқаддас Усмонова, 
Минҳожиддин Мирзо, Фурқат Усмонов. Фильмга Музаффархон Эркинов 
бош режиссёрлик қилган. Бош оператор – Равшан Мирзакамолов. Бош 
муҳаррир – Эркин Аъзам. Картина бадиий раҳбари – Шуҳрат Ризаев. 
Бош продюсер – Фирдавс Абдухолиқов. Бадиий фильмга Ҳанифа Мус-
тафоева, Абдураҳим Эркаев маслаҳатчилик қилган.  

Халқимизнинг суюкли шоири Абдулла Орипов ҳақидаги ушбу бадиий 
фильм адабиёт, шеърият мухлисларини бефарқ қолдирмайди.  

 Назокат УСМОНОВА,  
ЎзА мухбири    

“АБДУЛЛА ОРИПОВ” “АБДУЛЛА ОРИПОВ” 
БАДИИЙ ФИЛЬМИНИНГ БАДИИЙ ФИЛЬМИНИНГ 

ТАЈДИМОТИ ТАЈДИМОТИ 
¤ТКАЗИЛДИ¤ТКАЗИЛДИ

Пойтахтимиздаги Киночилар уйида Ватанимиз мустақил-
лигининг 32 йиллигига бағишлаб суратга олинган “Абдулла 
Орипов” бадиий фильмининг тақдимоти бўлиб ўтди.

Кинотуҳфа

Суратда: (чапдан) Саидносир Миржалилов, Муфти Садриддинхон, тошкентлик 
талаба Қобил. 1918 йил, Истанбул

Юртимиз азалдан алломалар ватани ҳисобланади. 
Буюк мутафаккир Абу Райҳон Беруний эса уларнинг энг 
машҳурларидан биридир. 

Мустақиллик йилларида ҳар икки 
мамлакатда элчихоналар очилди, 
Тошкентда Низомий Ганжавий, Бокуда 
Алишер Навоий ҳайкали қад рост-
лади. Кейинроқ Тошкент шаҳрида Ҳай-
дар Алиев номи билан аталган Озар-
байжон маданият маркази очилди, бу-
ларнинг барчаси муносабатларимизга 
янги руҳ бағишлади. 

Озарбайжон ва Ўзбекистон дав-
лат мустақиллигига эришгач, тарихий 
дўстлик ва қардошлик муносабатлари 
янада ривожланиб, кўп йиллик синов-
лардан сўнг стратегик даражага кўта-
рилди. Икки мамлакат Президентла-
рининг сиёсий иродаси, узоқни кўзлаб 
юритаётган сиёсати, ҳеч муболағасиз, 
дўстлик алоқаларига, савдо-иқтисо-
дий кўрсаткичларида кескин ижобий 
ўзгаришлар кузатилди. Биргина 2022 
йилда мамлакатларимиз ўртасидаги 
товар айирбошлаш ҳажми 1,5 баро-
бар, жорий йил бошидан буён эса бу 
кўрсаткич 16 фоизга ошди. Жумладан, 
Озарбайжонга тўқимачилик маҳсулот-
лари экспорти ҳажми 2,6 баробар, ме-
ханик ускуналар 19,7 фоиз, шиша ва 
шиша буюмлар етказиб бериш 76 фо-
изга ошди. Яқин йилларда ўзаро то-
вар айир бошлаш ҳажмини 1 миллиард 
долларга етказиш учун икки мамлакат 
иқтисодиёти етарли салоҳиятга эга.

Сўнгги беш йилда Ўзбекистонда 
Озарбайжон капитали иштирокида 
ташкил этилган қўшма корхоналар 
сони 4 баробар ошди. Икки йил ичида 
40 га яқин корхоналар ишга тушди. Ўз 
навбатида, Озарбайжонда Ўзбекистон 
сармояси иштирокидаги 70 дан ортиқ 
корхоналар муваффақиятли фаолият 
юритмоқда. Озарбайжонда Ўзбекис-
тон автомобилларини йиғиш, ипакчи-

лик ва тўқимачилик кластерлари таш-
кил этилгани самарали ҳамкорликка 
мисол бўла олади. Ўтган йили мамла-
катимиз юкларини Боку порти орқали 
ташиш ҳажми қарийб икки баробар 
ошди. Ўзбекистон бундан буён ҳам 
Озарбайжоннинг замонавий транспорт 
тармоғидан фойдаланиб, юк ташишни 
кўпайтиришдан манфаатдор. 

Шу маънода, Транскаспий йўлаги 
доирасида қўшма логистика компания-
сини ташкил этиш ҳамда Боку шаҳри 
ва учинчи мамлакатлар портларида 
омборхона инфратузилмаси ва логис-
тика марказларини барпо этиш муҳим 
аҳамиятга эга. Озарбайжон ва Ўзбекис-
тон Президентларининг 22-23 август 
кунлари олиб борган мулоқотлари да-
вомида бу борада келишувга эришилди. 

Президентлар Шавкат Мирзиёев ва 
Илҳом Алиевнинг икки мамлакат ўрта-
сида Олий давлатлараро кенгаш таш-
кил этиш тўғрисидаги шартнома им-
золаганлари ташрифнинг энг муҳим 
натижаси бўлди. Бу икки давлат му-
носабатларини янада чуқурлаштириш 
имконини беради. Бундан ташқари, 
ташриф доирасида давлатлар, ҳуку-
матлар ва идоралар даражасида 15 та 
ҳужжат қабул қилинди. 2023-2024 йил-
ларда ҳар томонлама стратегик ше-
рикликни чуқурлаштириш бўйича “Йўл 
харитаси”, энергетика соҳасидаги ҳам-
корликни янада чуқурлаштириш тўғри-
сида, ёшларга оид сиёсат ва спорт 
соҳаларидаги ҳамкорлик тўғрисидаги 
битимлар, медиа соҳасидаги ҳамкор-
ликни ривожлантириш бўйича “Йўл ха-
ритаси” шулар жумласидандир.

Ўзбекистон қардош мамлакат Озар-
байжонни энг оғир дамларда ҳам 
қўллаб-қувватлади, елкадош бўлди. 

Ўзбекистон мазкур республиканинг 
ҳудудий яхлитлиги ва суверените-
тига ҳурмат билан қаради. Эътибор-
лиси, давлатимиз раҳбари Қорабоғда 
тинчлик ва барқарорлик ўрнатилиши 
алоҳида аҳамиятга эга эканини қайд 
этиб, бу ерда олиб борилаётган бунёд-
корлик ишларининг кўлами ва суръ-
атини юқори баҳолади. 2021 йил 31 
март куни Туркий давлатлар ташкило-
тининг видео конференция форматида 
бўлиб ўтган норасмий саммитида Пре-
зидентимиз Шавкат Мирзиёев Озар-
байжонни Қорабоғнинг қайтарилиши 
ва тарихий адолат тиклангани билан 
табриклади. Ўша йилнинг ноябрь ой-
ида Истанбулда бўлиб ўтган Туркий 
давлатлар ташкилотининг VIII самми-
тида Президент Шавкат Мирзиёев Ўз-
бекистон маб лағи ҳисобидан Фузулий 
шаҳрида мактаб қурилишини айтган 
эди. Ушбу йўналишдаги ишлар аллақа-
чон якунланган. Шу йил 1 сентябрдан 
бошлаб мактаб ўқувчиларни ўз бағрига 
олди. 

Давлатимиз раҳбари Шуша шаҳрига 
ҳам ташриф буюрди. Эндиликда қа-
димий Шушада тиклаш ишлари олиб 
борил япти. Шаҳарда электр, газ, ичим-
лик суви тармоқлари янгиланмоқда, 
ижтимоий объектлар таъмирланяпти. 
Қисқача айтганда, ҳаёт аста-секин 
изига қайтмоқда. Бунинг учун Озарбай-
жонда молиявий ресурслар етарли, 
энг муҳими, озар халқининг иродаси 
мустаҳкам. Боз устига, Ўзбекистондек 
давлатлар унинг ёнида турибди. 

Давлатлар раҳбарлари даражаси-
даги алоқалар ўтмишда ҳам, ҳозир ҳам 
беҳад яқин ва самаралилиги билан 
ажралиб туради. 2022 йили Озарбай-
жон Президенти Ўзбекистонга уч марта  
расмий давлат ташрифи билан, халқаро 
форумларда иштирок этиш учун келган. 
Бу йил Президент Мирзиёев 1 мартдан 3 
мартгача Озарбайжонда ўтказилган Қў-
шилмаслик ҳаракатининг Алоқа гуруҳи 
саммитида қатнашди.

Озарбайжон халқининг умуммил-
лий етакчиси Ҳайдар Алиев айтгани-
дек, “Озарбайжон ва ўзбек халқла-
рининг бу алоқаси ва қардошлиги 
тасодиф эмас. Мазкур алоқалар 
қадимий тарих ва бой ўтмиш асо-

сидаги халқларимизнинг қон-қар-
дошлигини, қалбларимиз, мадани-
ятимиз ва маънавий қадриятлари-
мизнинг бирлигини ифода этади”.

Ўзбек халқи ва озарбайжон халқи-
нинг маданияти умуминсоний қадрият-
ларга таянади. Бу — инсонпарварлик, 
адолат, анъаналарга садоқат, бағри-
кенглик, тараққиёт ва фаровонликка 
интилиш каби жараёнларда намоён 
бўлади. Тилларимиз умумий илдизли, 
бизнинг муқаддас динимиз ислом — 
тинчлик ва яхшилик дини. Менталитет-
ларимиз ҳам ўхшаш. Мамлакатлари-
миз кўп миллатли, бу ерда турли этнос-
лар, халқлар ва диний конфессиялар 
вакиллари истиқомат қилади. Ўйлаши-
мизча, келажак авлод фаровонлиги йў-
лида икки томонлама муносабатларни 
янада мустаҳкамлаш ва кенгайтири-
шимиз керак. Халқларимиз бир-бири 
ҳақида кўпроқ нарса билишлари учун 
бор имкониятни ишга соламиз. 

Узоқ тарихдан буён ўзбек ва озар 
халқлари маданий ришталарни уму-
мий қадриятлар сифатида эъзозлаб 
келмоқда. Айтиш лозимки, нафақат ўз-
бек, балки бутун туркий халқлар ада-
биётининг буюк намояндаси, мутафак-

кир шоир, давлат ва жамоат арбоби, 
илм ва адабиёт ҳомийси ҳазрат Али-
шер Навоий озар халқи фахри Низо-
мий Ганжавий анъаналарини давом 
эттириб, илк бор туркий тилда “Хамса” 
достонини яратган. Достонларида ҳаз-
рат Низомийни фахр билан тилга олиб, 
унга чексиз ҳурматини, ихлосини баён 
этган. Озарбайжон адабиётининг улуғ 
вакилларидан бири Муҳаммад Фузулий 
эса Навоийни ўзига устоз билиб, унга 
эргашиб, ғазалларига назиралар битган. 
Қувонарлиси, адабий, маданий алоқа-
ларимиз бугун ҳам бардавом.

Ёзувчи-шоирларимиз, мақомчила-
римиз, маданиятимизнинг атоқли на-
мояндалари Озарбайжонда, озарбай-
жонликлар Ўзбекистонда ўтаётган  
турли тадбирларда мунтазам қатна-
шиб келади. Озарбайжонда атоқли ўз-
бек адабиёти вакилларининг ижодий 
меросига бағишланган илмий-адабий 

Ташрифдан кейинги ўйлар

Ўзбекистон ва Озарбайжон туркий тилли давлатлар орасида 
бир-бирига энг яқини ҳисобланади. Ўзбек ва озар халқларини умумий 
илдизлар бирлаштиради. Мамлакатларимизнинг БМТ, МДҲ, Тур-
кий давлатлар ташкилоти, Ислом ҳамкорлик ташкилоти ва бошқа 
халқаро ҳамда минтақавий тузилмаларда кўплаб долзарб масалалар 
юзасидан якдил, ҳамфикрлиги ҳам шундан.

Тошпўлат МАТИБАЕВ, 
халқ депутатлари Тошкент шаҳар Кенгаши депутати

ЈАДИМИЙ ИЛДИЗЛАРГА ЈАДИМИЙ ИЛДИЗЛАРГА 
ТАЯНГАН Д¤СТЛИКТАЯНГАН Д¤СТЛИК

тадбирлар ўтказиш анъанага айлан-
ган. Бунинг исботи ўлароқ, 1 - 4 август 
кунлари Озарбайжонда “Ўзбекистон 
маданияти кунлари” ўтказилди.

Ўзбекистон ва Озарбайжон Респуб-
ликалари Президентларининг мус-
тақил сиёсати, минтақавий ва халқаро 
аҳамиятга молик масалалардаги ўз 
қатъий нуқтаи назарига халқаро куза-
тувчилар юқори баҳо беришади. Би-
нобарин, дадил ташқи сиёсат туркий 
халқларнинг яқинлашувига хизмат қи-
лади. Президент Шавкат Мирзиёев-
нинг қардош халқлар билан яқинла-
шишга қаратилган узоқни кўзловчи, 
оқилона стратегияси бутун дунёда 
ҳақиқий прагматик ва ниҳоятда хай-
рихоҳлик руҳидаги ташқи сиё сат си-
фатида тан олинмоқда. Жаҳон ҳамжа-
мияти томонидан ушбу воқелик ўзбек 
дип ломатиясининг ўзига хос услуби, 
дея қабул қилинмоқда. 

Озарбайжонликлар ҳам Ўзбекис тон билан дўстлик, қардошлик масаласига 
ҳамиша эътибор қаратиб келган. Зеро, озар халқи бошига тушган қайғули кун-
ларда, жуда оғир бир даврда ўзбек халқи биринчилардан бўлиб ёрдам қўлини 
чўзди. Ўзбекистон ва Озарбайжон ўртасида кунданкун мустаҳкамланиб бора-
ётган алоқалар нафақат давлатларимиз ва халқларимиз, балки бутун тур-
кий дунё тараққиётига салмоқли ҳисса қўшаётгани билан ҳам аҳамиятлидир.

Фузулий шаҳрида 960 нафар ўқувчига мўлжалланган замонавий мактаб қурилиши Президентимиз ташаббуси-
нинг амалий ифодаси бўлди.

Мирзо Улуғбек номидаги 1-сонли мактабда 40 та синфхона, 6 та лаборатория, 2 та информатика хонаси, 
5 та функционал ўқув хонаси, мажлислар ва спорт заллари, ошхона, кутубхона мавжуд. Футбол майдони, дам 
олиш ва тадбирлар ўтказиш учун жойлар, югуриш йўлаклари ташкил қилинган.

Беруний жаҳон фани тарихига 
энциклопедик олим сифатида 
кирган, чунки у ўз даврининг қа-
рийб барча соҳалари бўйича 150 га 
яқин асар ёзиб қолдирган. Унинг 
асарлари Мирзо Улуғбек (1394-
1449), Николай Коперник (1473-
1543) каби олимларнинг астроно-
мик кашфиётларига туртки бўл-
ган. 

 Қомусий олимнинг жаҳон фани 
ва маданияти ривожи учун қил-
ган буюк хизматларининг эъти-
рофи сифатида ЮНЕСКО Бош кон-
ференцияси қарори билан 2022–
2023 йилларда нишонланадиган 
халқаро юбилейлар рўйхатига Абу 
Райҳон Беруний таваллудининг 
1050 йиллигини нишонлаш тўғри-
сидаги қарор киритилди. 

Берунийнинг Ватани Ўзбекис-
тонда 2022 йилнинг 25 август куни 
Президентимиз Шавкат Мирзиёев 
томонидан “Буюк мутафаккир ва 
қомусий олим Абу Райҳон Беру-
ний таваллудининг 1050 йилли-
гини халқаро миқёсда кенг ни-
шонлаш тўғрисида”ги қарорнинг 
имзоланиши Ўзбекистондаги ян-
гиланиш жараёнларига ҳамоҳанг 
равишда халқимиз ва халқаро 
ҳамжамият томонидан муносиб 
кутиб олинди. Президентимиз 
тарафидан имзоланган “Абу Рай-
ҳон Беруний номидаги ЮНЕСКО 
– Ўзбекис тон халқаро мукофо-
тини таъсис этишни қўллаб-қув-
ватлаш тўғрисида”ги қарори юқо-
ридаги ҳужжатларнинг ман-
тиқий давоми ҳисобланиб, Абу 

Райҳон Берунийнинг 1050 йиллик 
юбилейини муносиб нишонлаш 
учун аниқ вазифаларни белгилаб 
берди. 

Абу Райҳон Беруний номидаги 
ЮНЕСКО – Ўзбекистон халқаро му-
кофотининг таъсис этилиши ал-
лома ва мутафаккиримизнинг 
жаҳон тамаддуни ривожига қўш-
ган ҳиссасининг халқаро эъти-
рофи бўлди. Қарорнинг мақсади 
– Берунийнинг илмий-маъри-
фий меросини халқаро миқёсда 
чуқур ўрганиш ва кенг тарғиб қи-
лиш, сунъий идрок соҳасида одоб-
ахлоқ, инклюзивлик ва маданий 
хилма-хилликни рағбатлантириш, 
Ўзбекистон ва ЮНЕСКО ўртасидаги 
илмий-маданий алоқаларни янада 
кенгайтиришдан иборат. 

Қарорга асосан ЮНЕСКО билан 
ҳамкорликда сунъий идрок соҳа-
сида одоб-ахлоқни тарғиб этиш 
орқали илмий мулоқотни рағбат-
лантириш бўйича Абу Райҳон Бе-
руний номидаги ЮНЕСКО – Ўзбе-
кистон халқаро мукофоти таъсис 
этилади.

Париждаги (Франция) ЮНЕСКО 
Бош қароргоҳида 2023 йил 4-8 сент-
ябрь кунлари Абу Райҳон Беруний 
ҳаёти ва ижодига бағиш ланган 
халқаро кўргазма ҳамда илмий ва 
маданий тадбирлар ўтказилади.

Фанлар академияси билан бир-
галикда Кўргазмада тақдим этиш 
учун дунё кутубхоналарида сақла-
наётган нодир қўлёзмалар нусха-
ларидан иборат “Абу Райҳон Беру-
ний: интеллектуал ва географик 
сайёҳатлар“ номли махсус ката-
лог ўзбек ва инглиз тилларида 
чоп этилади.

Кўргазма доирасида Ўзбекис-
тон давлат филармониясининг 
концерт дастури юқори савияда 
ташкиллаштирилади.

ЮНЕСКО таълим, фан ва мада-
ният соҳасидаги БМТнинг тузил-
маси сифатида ушбу соҳаларда 

инсоният олдида турган энг дол-
зарб, мураккаб ва глобал, умум-
башарий аҳамиятга эга муаммо-
ларни ечишга қаратилган дастур-
ларни қабул қилади ва ечимини 
ташкил қилади. 

Замонавий даврдаги инсони-
ятнинг энг асосий муаммолари-
дан бири – бу сунъий интеллект, 
сунъий идрок ҳамда инсон ва ин-
сониятнинг табиий интеллекти, 
табиий идрок ўртасидаги муноса-
батлар муаммоси.

Халқаро мукофот мақсадлари-
дан бири сифатида ЮНЕСКО билан 
ҳамкорликда сунъий идрок соҳа-
сида одоб-ахлоқ, инклюзивлик ва 
маданий хилма-хилликни рағбат-
лантириш қарорда кўрсатилган.

Ушбу халқаро мукофот доира-
сида сунъий идрокни, сунъий 
интеллектни ривожлантириш 
жара ёнида инклюзивликни таъ-
минлаш мукофотлашнинг мезон-
ларидан бири сифатида қарал-
моқда. Инклюзивлик муаммоси, 
яъни турли, бир-биридан фарқла-
надиган, ҳатто кескин фарқлана-
диган, ижтимоий гуруҳларни яҳ-
лит умумий ижтимоий жараёнга 
қамраб олиш, ушбу гуруҳлар ора-

сида толерантликни, бағрикенг-
ликни таъминлаш муаммоси ҳам 
инсониятнинг энг мураккаб ва 
аҳамиятли масалаларидан бири-
дир. Мукофот доирасида сунъий 
идрок соҳаси билан бирга ушбу 
ўта мураккаб инклюзивлик соҳа-
сида ҳам юксак ютуқларга эриш-
ганлар мукофотланиши режа-
лаштирилган. 

Қарорда буюк мутафаккир, қо-
мусий олим Абу Райҳон Беруний 
илмий меросини жаҳон фани ва 
цивилизацияси ривожи муаммо-
лари контекстида ўрганиш учун 
ҳам мукофотлаш масаласи белги-
ланмоқда. 

Бу мукофотнинг Абу Райҳон Бе-
руний номида бўлиши ҳам бежиз 
эмас. Зеро, аллома дунё аҳамия-
тига молик улкан илмий мерос 
қолдирган. Қолаверса, ушбу қа-
рор Абу Райҳон Беруний асарла-
рини мутахассислар ва кенг оммага 
қайта кашф этишга, Ўзбекистон 
ва ЮНЕСКО ўртасидаги илмий 
ва маданий алоқаларни кенгай-
тиришга, ўтказиладиган тадбир-
лар эса Ўзбекистоннинг халқаро 
миқёсдаги ўрнини янада мус-
таҳкамлашга хизмат қилади. 

 Баҳром АБДУҲАЛИМОВ,
Ўзбекистон Фанлар академияси вицепрезиденти, 
“Адолат” СДП Сиёсий Кенгаши раиси

Тадбирда Г.Қўчқарова партия қо-
шидаги “Истеъдод” клубнинг энг 
фаол аъзоси ва серқирра қобилият 
эгаси экани, партия сиёсий Кенгаши 
томонидан расм чизиш бўйича таш-
кил этилган кўрик-танловларда му-
носиб ўринларни эгаллагани ва 
“Ёш адолатчилар” қаноти сифатида 
тенгдошларига намуна бўлиб келаёт-
гани таъкидлаб ўтилди. 

– Бугун ҳаётимда энг унутилмас 
кун, – деди ёш мусаввир  Гуласал 
Қўчқарова. – Доим мени қўллабқув-
ватлаб келган “Адолат” партияси 
томонидан ташаккурнома билан 
тақдирланганим, устозларим то-
монидан билдирилган илиқ фикрлар 
мени яна янги марралар сари ун-
дайди. Бугун партияга аъзо бўлиш 
истагим ҳам амалга ошди. Партия 
фаолларига, устозларимга миннат-
дорлик билдираман. 

Кўргазма

Ижодий ишлар Ижодий ишлар 
намойиш этилдинамойиш этилди

Мустақиллик байрами арафа-Мустақиллик байрами арафа-
сида Урганч шаҳридаги Респуб-сида Урганч шаҳридаги Респуб-
лика замонавий санъат музейида лика замонавий санъат музейида 
Кимё халқаро университетининг Кимё халқаро университетининг 
рангтас вир бўлими талабаси, пар-рангтас вир бўлими талабаси, пар-
тия қошида ташкил этилган “Ёш тия қошида ташкил этилган “Ёш 
адолатчи лар” қаноти аъзоси Гул-адолатчи лар” қаноти аъзоси Гул-
асал Қўчқорованинг “Mен” деб ном-асал Қўчқорованинг “Mен” деб ном-
ланган тасвирий ишлар кўргазмаси-ланган тасвирий ишлар кўргазмаси-
нинг намойиши бўлиб ўтди. нинг намойиши бўлиб ўтди. 

Марям БЕГИМОВА, 
“Истеъдод” клуби раҳбари

Муассис: Муассис: 
«Адолат» СДП «Адолат» СДП 

Сиёсий КенгашиСиёсий Кенгаши

Таҳрир ҳайъати:

Баҳром АБДУҲАЛИМОВ
Наримон УМАРОВ
Муҳаммад АЛИ
Гавҳар АЛИМОВА
Муҳаррам ДАДАХОДЖАЕВА 
Қодир ЖЎРАЕВ

Зуҳра ИБРАГИМОВА
Тошпўлат МАТИБАЕВ
Талъат МУРОДОВ
Абдукамол РАҲМОНОВ
Умиджон СУЛАЙМОНОВ
Собир ТУРСУНОВ
Шуҳрат ЯКУБОВ

Котибият –  71 288-42-14 (144);
Қабулхона –  71 288-42-12 (141) факс; 
Реклама бўлими – 90 900-72-15

Масъул котиб – Абдуғани Содиқов
Навбатчи муҳаррир – Камол Матёқубов

Газета Ўзбекистон Матбуот ва ахборот агентлиги томонидан 0018 рақами 
билан 2006 йил 6 декабрда рўйхатга олинган. Қоғоз бичими А-2. 

Ҳажми — 3 босма табоқ. Офсет усулида босилган. Буюртма Г —  900

«Шарқ» НМАК босмахонасида чоп этилди. 
Корхона манзили: Тошкент шаҳри Буюк Турон кўчаси, 41-уй.

Адади — 6037
ЎзА якуни — 01.25

Босишга топширилди — 01.30
Баҳоси келишилган нархда

Таҳририят манзили: 100043, Тошкент шаҳри,
Чилонзор тумани «Шарқ тонги» кўчаси, 23-уй.

Таҳририятга келган қўлёзмалар тақриз қилинмайди ва муаллифга қайтарилмайди. 
Реклама материаллари учун таҳририят жавобгар эмас.

Газетанинг етказиб берилиши учун обунани расмийлаштирган ташкилот жавобгар.

НАШР 
КЎРСАТКИЧИ: 100

1  2  3  4  5  6

Бош муҳаррир: Ислом ҲАМРОЕВ

Муҳиддин ОМАД,
журналист

Ўқишлар бошланиб, муқаддас 
мактаб остонасига илк қадам қўй-
ган ўғил-қизларимизнинг юз-кўзи-
даги қувончни кўрганда ўзимизда 
йўқ хурсанд бўлиб кетамиз. Чунки 
болаликнинг «пош шолик даври»да 
юрган фарзандларимиз зиммасига 
бундан буён илм эгаллашдек ва-
зифа юкланади. Фарзандим макта-
бга боради, деган масъулиятни ҳис 
этган ота-она лар бозорма-бозор ке-
зиб, бошдан оёқ кийим-бош харид 
қилганлар. Оқ кофта, қора юбка 
кийган қизалоқларимизни, оқ кўй-
лак, қора шим кийган ўғилчала-
римизни қўлидан етаклаб, қутлуғ 
даргоҳга кириб борганимизда ву-
жудимизни ҳаяжон қамраб олади. 
Нодира, Зулфия, Ҳалима, Замира, 
Барчиной исмли қизларимиз ва 
Ойбек, Ўткир, Абдулла, Шавкат, 
Муҳаммад исмли ўғилларимиз ке-
лажакда ўз исмига яраша, яъни, 
улуғларимиз каби улуғ, буюкла-
римиз каби буюк бўлсин, деган ор-
зу-умид қалбимизнинг туб-тубида 
куртакланиб туради. 

Ўқув йили давомида ўғил-қи-
зимизнинг кун сайин ҳарф таний 
бош лагани, ёза бошлагани, сон-
ларни бир-бирига қўшиш, айириш, 
бўлиш ва кўпайтиришни ўргана 
бошлагани, суратлар чиза бош-
лаганини кузатиб завқланамиз. 
Меҳрибон устозига нисбатан ҳур-
матимиз ортиб, унга миннатдор-
лик билдирамиз...

Дам-бадам ширин хаёллар ўз 
оғушига тортиб, боламизнинг ке-
лажаги ҳақида бош қотира бош-
лаймиз, тили бурро бўлса – раҳбар 
бўлишини, ақли расо бўлса – олим 
бўлишини, саноқдан адашмаса – 
иқтисодчи бўлишини, шеър лар ай-
тиб берса – шоир бўлишини истай-
миз.

Хуллас, ўғил-қизларимиз би-
ринчи синфни битиргунига қадар 
ўзимизни осмону фалакда ҳис этиб, 
унинг иқтидори ҳақида ғурур билан 
мақтаниб юрамиз... 

Бироқ, ачинарлиси шундаки, бо-
ламиз иккинчи синфга борганда 
эътибор аввалгидай бўлмайди, 
учинчи ва тўртинчи синф  га бор-
ганда бепарволигимиз юз чан-
дон ошади. Бу ҳол боламизнинг 

ўқишга, ёзишга, санашга ва ёд-
лашга бўлган қизиқишини сўн-
диради. Тадқиқотларга қараганда, 
бола мактаб ёшига етгунга қадар 
ота-она китоб ўқиб берган бўлса, 
уларда алифбони ўзлаштириш 
осон кечади ва китобга бўлган қи-
зиқиш юз фоизга ошса, ўз ҳолига 
ташлаб қўйилган чоғда эса (тўр-
тинчи синфга келиб) болада ки-
тобга бўлган қизиқиш эллик фо-
изга камайиб кетади. Яна шу на-
сани эсдан чиқармаслигимиз 
керакки, болада ўқишига бепарво 
бўлган, ҳар қадамда тергайверади-
ган ота-онага нисбатан китоб ўқиб 
берадиган, чиройли насиҳатлар 
қиладиган ота-онага кўпроқ меҳр 
пайдо бўлади. Яна бир ҳақиқат 
шундаки, боласининг айтганини 
қиладиган ота-она охир-оқибат 
қайғуга гирифтор бўлса, ота-она-
сининг айтганини қиладиган бола 
саодатга эришади. 

Ўқувчининг тартиб-интизомли 
бўлиб юришида мактаб форма-
сининг алоҳида ўрни бор. Бош-
ланғич синф ўқувчилари мак-
таб га формада боришни ёқтира-
дилар. Юқори синф ўқувчилари эса 
ўзбошимчалик билан кўча кийи-
мини кийишга иштиёқманд бўла-
дилар. Бироқ, гарчи таълимда мах-
сус форма жорий қилинмаган бўл-
са-да, мактабда умумий талаблар 
барча учун мажбурий этиб белги-
ланган. Масалан, кийимлар ўта 
тор ёки ўта кенг бўлмаслиги, қиз-
лар учун юбканинг узунлиги тиз-
задан камида 5–15 см. пастда бў-
лиши, ўғил болалар учун шимнинг 
узунлиги оёқ тўпиғидан пастда бў-
лиши талаб этилади. Ушбу талаб-
ларнинг бузилиши таълим-тар-
биянинг издан чиқишига омил 
бўлади. Бир сўз билан айтганда, 
модага берилган ўқувчида ўқишга 
қизиқиш сусаяди. Бундай салбий 
кўринишларга ота-оналар асло йўл 
қўймаслиги керак. 

Муқаддас таълим даргоҳида 
ўн бир йил ўқиб, тарбия олган йи-
гит-қизлар учирма бўлганларидан 
сўнг ҳаммаси ойдинлашади.

Кимлардир олий ўқув юртига 
кириб, яна ўқишни давом этти-
ради, кимлардир ўзи севган ҳу-

нарни ўрганишга киришади, ким-
лардир на у томон, на бу томонни 
эплолмай аросатда қолади. Ва ҳар 
бир ҳолат учун охир-оқибат ўқи-
тувчига баҳо берилади. Менга бу-
гунги кунда жиноят кўчасига ки-
риб қолган қаллоблар, фирибгар-
лар, қотиллар, жамият мулкини 
талон-торож қилаётганлар, халқ 
манфаатидан ўз манфаатини ус-
тун қўяётганлар, пора олмаса куни 
ўтмайдиганлар кимларнинг фар-
занди-ю, қайси мактабда таълим 
олган экан, деган ўй тинч лик бер-
майди. Наҳотки, ота-оналар ўз фар-
зандларининг жирканч ишлари-
дан бехабар бўлсалар? Наҳотки, 
ўн бир йил таълим-тарбия берган 
устозлар шогирдлари келажакда 
жиноят кўчасига кириб кетишини 
сезмаган бўлсалар? Бу каби мурак-
каб саволларга қаердан, қандай 
жавоб топиш мумкин? Бугунги ҳа-
ётда нима устун? Иқтисодми, сиё-
сатми? Моддий бойликми, маъна-
вий бойликми? Ватан тақдири ишо-
ниб топширилаётган ёшлар Ватан 
ҳақида ўйлаяптиларми? Бу каби 
саволларнинг чеки йўқ. Лекин жа-
воб-чи? Жавоб борми? 

Ижтимоий тармоқда берил-
ган қуйидаги воқеани ўқиб, юқо-
ридаги саволларга жавоб топган-
дай бўлдим. Бир мактаб директори 
ишга олаётган ҳар бир ўқитувчи 
ходимига шу хатни жўнатган экан:

“Ҳурматли ўқитувчи!
Мен концлагердан омон қолган

ман. Кўзларим ҳеч бир инсон кўр
маслиги керак бўлган воқеалар
нинг гувоҳи бўлди:

 олимлар ва муҳандислар қан
дай қилиб газ камераларини қура
ётганини; 

 тажрибали шифокорлар бола
ларни қандай заҳарлаётганини; 

 малакали ҳамширалар чақа
лоқларни қандай ўлдиришаётга
нини; 

 олий ўқув юртлари битирув
чилари болалар ва аёлларни отиб, 
олов ёқиб ўлдираётганини... 

Шунинг учун мен таълимга 
ишонмайман. Сиздан ягона илти
мосим – ўқувчилар, энг аввало, 
инсон бўлиб етишишига ёрдам 
беринг. Сизнинг меҳнатларин
гиз самараси ҳеч қачон билимли 
йиртқичлар, зеҳни ўткир жаллод
лар ва ўқимишли Эйхманлар (Отто 
Адольф Эйхман (1906-1962) – ик-
кинчи жаҳон уруши даврида мил-
лионлаб одамларнинг ўлимига са-
баб бўлган газ камераларининг 
яратувчиси сифатида тарихда қол-

ган жаллод. – таҳр.) пайдо бўлишига 
олиб келмаслиги керак. Ўқиш, ёзиш, 
математика каби фанлар фарзандла
римиз ИНСОН бўлиб етишишига ёр
дам берсагина муҳим аҳамиятга эга 
бўлади”. 

Сочига эрта оқ оралаган ўқитувчи 
зиммасида таълимдан кўра тар-
бия бериш муҳим эканини ҳис этиб 
яшайди. Лекин унинг зиммасида 
таълим-тарбиядан ҳам муҳимроқ ва-
зифалар кўп. У ҳали ҳам қоғозга кў-
милиб яшайди: ўқувчилар ҳақидаги 
турли маълумотномаларни тўлди-
риш, танловда қатнашадиган ўқув-
чини олиб бориб келиш, озодаликка 
жавоб бериш, жанжаллашган ўқувчи-
ларни муҳокама қилиш, синдирил-
ган жиҳозларни, ойналарни ўрнига 
келтириш, дарсга қатнашмаган, кел-
маган боланинг уйига бориш, таътил 
пайтида бирор кор-ҳол бўлса, усти-
дан қилинган шикоятларга жавоб бе-
риш, мактабни битириб кетган ўқув-
чиси келажаги учун жавоб бериш, 
ўқишга кирдими, кирмадими, ишга 
жойлашдими, уйландими, турмушга 
чиқдими, деган саволларга жавоб то-
пиши керак бўлади. Аслида бу ишлар-
нинг аксарияти ота-оналарнинг ва-
зифасига кирмайдими?.. 

 Бу йил мактабга борадиган биринчи синф ўқувчиларининг 
сони олти юз минг нафардан кўпроқ. Шунча ўқувчини қабул 
қилиш учун мамлакат миқёсида кенг кўламда тайёргарлик 
ишлари олиб борилди, айниқса, таълимдаги ислоҳотлар, дарс-
ликларнинг ихчамлаштирилганлиги ва биринчи синфдан то ўн 
биринчи синфгача дарсликлар учун ижара тўловлари бекор қи-
линганлиги қувонарли ҳол бўлди. 

Янги Ўзбекистон – Янги Ўзбекистон – 
мактаб остонасидан бошланади мактаб остонасидан бошланади 

So‘nggi sahifaSo‘nggi sahifa

Ҳар бир 
ҳолат учун 
охир-оқи-
бат ўқитув-

чига баҳо берилади. Менга бу-
гунги кунда жиноят кўчасига 
кириб қолган қаллоблар, фи-
рибгарлар, қотиллар, жамият 
мулкини талон-тарож қилаёт-
ганлар, халқ манфаатидан ўз 
манфаатини устун қўяётган-
лар, пора олмаса куни ўтмай-
диганлар кимларнинг фарзан-
ди-ю, қайси мактабда таълим 
олган экан, деган ўй тинч лик 
бермайди. Наҳотки, ота-она-
лар ўз фарзандларининг жир-
канч ишларидан бехабар бўл-
салар? Наҳотки, ўн бир йил 
таълим-тарбия берган устоз-
лар шогирдлари келажакда жи-
ноят кўчасига кириб кетишини 
сезмаган бўлсалар? Бу каби 
мураккаб саволларга қаердан, 
қандай жавоб топиш мумкин? 
Бугунги ҳаётда нима устун? 
Иқтисодми, сиёсатми? Мод-
дий бойликми, маънавий бой-
ликми? Ватан тақдири ишониб 
топширилаётган ёшлар Ватан 
ҳақида ўйлаяптиларми? Бу каби 
саволларнинг чеки йўқ. Лекин 
жавоб-чи? Жавоб борми? 

ТАЪЛИМ —ТАЪЛИМ —
истиібол калити

Хулоса ўрнида айтмоқчимизки, мактабларимизда жаранглайди
ган биринчи қўнғироқ арафасида бир ҳақиқатни асло унутмайлик: 
Отаона фарзандини биринчи синфга қай ҳолатда кузатиб қўйган 
бўлса, ўн биринчи синфни битиргунга қадар кузатувни шундай да
вом эттириши, заҳматкаш устозларга юксак ҳурматда бўлиши шарт!

Неча бор ўз қаддин тиклаган бу юрт,
Неча бор ўз қадрин тиклаган бу юрт,
Сочилмай, борини бутлаган бу юрт,
Сендай азиз тупроқ қайда бор, Ватан!

Кўксинг эзганда гоҳ ёғий тулпори,
Дилда байроқ бўлди номусинг, оринг,
Истиқлол қалбингда мангу туморинг,
Cендай азиз тупроқ қайда бор, Ватан!

Қай элда юксалгай инсоннинг қадри,
Шул элдан аригай юракнинг дарди,
Бугун майдон узра миллатнинг марди,
Сендай азиз тупроқ қайда бор, Ватан!

Бу тупроқ арзигай турмоқ-чун тикка,
Зарраси офтобдай киргай юракка,
Юртнинг байроғини қадармиз кўкка,
Сендай азиз тупроқ қайда бор, Ватан!

Миллатни юксакка элтгувчи шаънмиз,
Халқим,Халқим, биз битта жон ва битта танмиз,
Улуғ йўлгаУлуғ йўлга чиққан озод Ватанмиз,
СендайСендай азиз тупроқ қайда бор, Ватан!

ФидомизФидомиз мусаффо бу осмон учун,
ЯнгиЯнги ҳаёт учун, шу бўстон учун,
ЯнгиЯнги Ўзбекистон, янги шон учун,
СендайСендай азиз тупроқ қайда бор, Ватан!

Сайёра САМАНДАР,
Ўзбекистон Ёзувчилар уюшмаси аъзоси

Сендай азиз Сендай азиз 
тупроқ қайда бор, тупроқ қайда бор, 

Ватан!Ватан!

Яқинда Президент Шавкат Мирзиёев раислигида янги ўқув 
йили арафасида таълимдаги долзарб масалаларни муҳокама 
қилиш ва устувор вазифаларни белгилаб олиш юзасидан ви-
деоселектор йиғилиши ўтказилиб, унда мамлакат раҳбари то-

монидан маориф тизимида амалга оширилиши зарур бўлган қа-
тор масалалар муҳокама қилинди. Ушбу видеоселекторда Прези-
дент Шавкат Мирзиёев ихтисослашган мактаб-интернат директори 
Маъмурахон Султонова билан юзма-юз мулоқот қилиб, унинг фао-
лиятига муносиб баҳо берди ва шу куннинг ўзида Ўзбекистон Рес-
публикаси Президентининг фармони қабул қилиниб, Маъмурахон 
Султановага «Ўзбекистон Республикасида хизмат кўрсатган 
халқ таълими ходими» фахрий унвони берилди.  

– Президентимиз Шавкат Миромоновичнинг биз, ўқитувчиларга 
қарата айтган ҳар бир сўзи менга катта куч-қувват бағишлади, – 
дейди Маъмурахон Султонова. – Айниқса, “Мен сизларнинг 
тимсолингизда ўз ҳаётини дунёдаги энг улуғ ва оли-
жаноб ишга – янги авлод тарбиясига бағишлаган, ўз 
касбига содиқ ва фидойи инсонларни кўраман.

Бугун сизлар таълим-тарбия бераётган, қалбини, 
онгини эзгулик билан тўлдираётган миллионлаб 
фарзандларимиз эртага Янги Ўзбекистон бунёд-
корлари бўлиб бизнинг сафимизга киради. Вата-
нимиз, халқимиз сизларнинг бундай олижаноб хиз-
матларингизни ҳеч қачон унутмайди. Ўқитувчилик 
касбини эъзозлаш, унинг меҳнатини қадрлаш бун-
дан буён ҳам эътиборимиз марказида бўлади”, де-
ган сўзлари ўз касбимга бўлган меҳримни янада ошириб юборди. 

Ҳа, келажак авлодга таълим ва тарбия беришдек ма-
шаққатли ва шу билан биргаликда шарафли вазифани уд-
дасидан чиқиб, юракдан ишлаётган фидоийлар меҳнати 
ҳеч қачон рағбатсиз қолмайди. Биз кўп сонли газетхон-
лар, маъориф ходимлари ва юзлаб шогирдлари номидан 
Маъмурахон Султоновани юксак унвон билан муборакбод 
этиб қоламиз.

МЕҲНАТГА ЯРАША 
МУКОФОТ

